
መደረ ሚኒስተር ዑስማን ሳልሕ መደረ ሚኒስተር ዑስማን ሳልሕ 
ኣብ መበል 79 ኣኼባ ሓፈሻዊ ኣብ መበል 79 ኣኼባ ሓፈሻዊ 

ባይቶ ሕቡራት ሃገራትባይቶ ሕቡራት ሃገራት

ሓሶት እንተተደጋገመ . . .ሓሶት እንተተደጋገመ . . . ህ/ሪፖብሊክ ቻይና . . .ህ/ሪፖብሊክ ቻይና . . .
ውጽኢታዊ ናይ ምጽናዕ ልምዲውጽኢታዊ ናይ ምጽናዕ ልምዲ ሻምፕዮን ዓለም ተዛዚሙሻምፕዮን ዓለም ተዛዚሙ

ሚኒስተር ዑስማን፡ ኣብ መበል 79 ኣኼባ ሓፈሻዊ ባይቶ ሕቡራት ሃገራት መደረ ኣስሚዑ
ሚኒስተር ጉዳያት ወጻኢ ኣቶ 

ዑስማን ሳልሕ፡ ኣብ መበል 79 ኣኼባ 
ሓፈሻዊ ባይቶ ሕቡራት ሃገራት ኣብ 
ዘስመዖ መደረ፡ እቲ ኣኼባ ኣብ ኣገዳሲ 
መድረኽ ምስግጋር ዓለማዊ-ስርዓት 
ይጋባእ ከምዘሎ ብምጥቃስ፡ ርእይቶን 
መርገጺን ኤርትራ ኣብ ዝተፈላለየ 
ጉዳያት ኣቕሪቡ።

ትማሊ 30 መስከረም፡ ኣብ ዘቕረቦ 
መደረ፡ ሚኒስተር ዑስማን፡ ቅድሚ ሓደ 
ዘመን ‘ማሕበር ሃገራት’ ክምስረት ከሎ፡ 
“ዓለማዊ ሰላም” ንምንጋስ ተባሂሉ 
ከምእተበገሰ፣ እንተዀነ ከድምዕ 
ስለዘይከኣለ፡ 2ይ ዓለማዊ ኲናት 

ቀዳማይ ገጽ ፕሮጀክት ‘ምምሕያሽ ቀረብ ኤለክትሪሲቲ’ ተዛዚሙ
መንግስቲ ኤርትራ፡ ቀረብን ስርዓተ 

ዕደላን ኤለክትሪሲቲ ኣብ መላእ ሃገር 
ውሑስን ርጉእን ንምግባር ናይ ዘበገሶ 
ፕሮጀክት ቀዳማይ ገጽ፡ ተዛዚሙ።
ሓይሊ ኤለክትሪክ፡ ቅድመ-ኩነታዊ 

ጠለብ ሃገራዊ መደባት ልምዓት ብምዃኑ፡ 
መንግስቲ ኤርትራ ነቲ ዝጸንሐ ንኡስ 
ምንጪታት ሃገራዊ ቀረብ ክብ ንምባልን 
ዘላቒ ንምግባሩን፡ ናይ ቀረባ፡ ማእከላይን 
ርሑቕን እዋን ውጥናት ሓንጺጹ፡ ረስናዊ፡ 
ንፋሳዊ፡ ጸሓያውን ካልእን ምንጭታት 
ንምውዳድ ብዕቱብ ይሰርሕ ከምዘሎ 
ዝፍለጥ እዩ። 
በዚ መሰረት፡ ኣብ ቀዳማይ ገጽ 

ኣብ መደበር ሓይሊ ኤለክትሪክ በለዛ 
ዝተተኽላ፡ ኣብ ዝሓለፈ ወርሓት 
ሚያዝያን ሓምለን ናብ ሃገር ዝኣተዋ 
ሰለስተ ሓደስቲ ጀነሬተራት፡ ካብ 29 

ተጋዳላይ ዳዊት ካሕሳይ ተሰዊኡ
ኣብ ሚኒስትሪ ዕዮን ማሕበራዊ ድሕነትን ተኣላዪ ስንኩል - ገዲም ተጋዳላይ ዳዊት 

ካሕሳይ ገብረሂወት፡ ብ28 መስከረም ኣብ 
መበል 67 ዓመት ዕድመኡ ብሕማም 
ተሰዊኡ።
ኣብ ወርሒ መስከረም 1972 ኣብ 

መሳርዕ ህዝባዊ ሓይልታት ሓርነት 
ኤርትራ ዝተሰለፈ ተጋዳላይ ዳዊት፡ 
ኣብ ግዜ ሓርነታዊ ቃልሲ ኣብ ተዋጋኢ 
ሰራዊት ካብ ተራ ክሳብ መራሒ ጋንታ 
ብምዃን፡ ንሃገሩን ህዝቡን ብተወፋይነት 
ዘገልገለ ሓርበኛ እዩ።
ስዉእ ዳዊት ካሕሳይ ብዓል ሓዳርን ኣቦ 

ሰለስተ ደቂን እዩ።
ስነ-ስርዓት ቀብሩ ድማ፡ ብ29 መስከረም 

ሰዓት 4፡00 ድሕሪ-ቐትሪ ኣብ መካነ-
መቓብር ሓርበኛታት ኣስመራ ተፈጺሙ።
ሚኒስትሪ ዕዮን ማሕበራዊ ድሕነትን፡ ብመስዋእቲ ገዲም ተጋዳላይ ዳዊት ካሕሳይ 

ገብረሂወት ዝተሰመዖ መሪር ሓዘን እናገለጸ፡ ንስድራ-ቤቱን መቓልስቱን ጽንዓት ይምነ።

ከምእተወልዐ፣ ድሕሪ 25 ዓመታት 
መተካእታኡ ዝተመስረተ ‘ሕቡራት 
ሃገራት’ እውን ካልእ ኲናት ንምግታእን 
ዓለማዊ ሰላም ንምውሓስን ዝዓለመ’ኳ 
እንተነበረ፡ ዓለም ናብ’ቲ ብ“ዝሑል 
ኲናት” ዝፍለጥ መዋእል ክልተ-ቀጽሪ 
ከምዝኣተወት፣ እዚ’ውን ሰላም ከየንገሰ፡ 
ኣብ 1991 ብምብትታን ቀጽሪ “ሶቭየት-
ነበር” ከምዘኽተመን ሓድሽን ሓደገኛን 
መዋእል “እንኮ-ቐጽሪ” ከምእተበገሰን 
ኣብሪሁ።

(ምሉእ ትሕዝቶ መደረ ሚኒስተር (ምሉእ ትሕዝቶ መደረ ሚኒስተር 
ዑስማን፡ ኣብ ገጽ 2 ቀሪቡ ኣሎ።)ዑስማን፡ ኣብ ገጽ 2 ቀሪቡ ኣሎ።)

መስከረም ኣገልግሎት ጀሚረን ኣለዋ።
እዘን ተዋዲደን ዘለዋ ጀነሬተራት 

ብድምር ዘመንጭውኦ 22 ሜጋ-ዋት 
ኤለክትሪሲቲ፡ ድሮ ኣብ’ቲ ሃገራዊ 
ጥሙር ስርዓት ተጸንቢሩ ብምህላዉ፡ 
ክወሃብ ዝጸንሐ ኣገልግሎት ኣብ 
ምምሕያሽን ስሩዕነት ከምዝህልዎ ኣብ 
ምግባርን ኣበርክቶ ክገብር እዩ። 
ኣካያዲ ስራሕ ፕሮጀክት ‘ምምሕያሽ 

መደባት ኤለክትሪሲቲ’ ኢንጂነር 
ኣብርሃም ዝብኣይ ኣብ ዝሃቦ ሓበሬታ፡ 
ሸፈነ ሃገራዊ ጠለብ ክብ ንምባል ኣብ 
ወርሒ ሕዳር 2021 ዝተበገሰ ፕሮጀክት 
ሰለስተ ገጻት ከምዘጠቓልል ብምጥቃስ፡ 
ኣብ ደረጃ ምጽፋፍ ዝርከብ ካልኣይ 
ገጽ ኣብ ቀረባ ግዜ ምስ ተዛዘመ፡ ናይ 
24 ሰዓታት ኣገልግሎት ክወሓስ ምዃኑ 
ገሊጹ።

ንፉዓት ተመሃሮ ካባና እንታይ’ዩ 
ዝፈልዮም ኢልና ሓሲብና ንፈልጥዶ? 
ገለ ተመሃሮ ምሉእ መዓልትን ለይትን 
ኣጽኒዖም ውጽኢቶም ኣይግድን 
ክኸውን እንከሎ፡ ገለ ድማ ከጽንዑ 
ብዙሕ ዘይርኣዩ ክንሶም ግን ምስጉን 
ውጽኢት ከምጽኡ ንዕዘቦም። እዝስ 
ካብ ምንታይ ይኸውን? ፍሉይ 
ኣእምሮኣዊ ብልሒ ድዩ ወይስ 
ብተወርሶ ዝረኸብዎ ብልጫ? እቲ 
ሕቶ ብዙሕ ክኸውን ይኽእል’ዩ። 
እቲ መልሲ ግን ሓደ’ዩ። ኣብ መንጎ 
ንፉዓትን ማእከሎትን ትሕት ዝበሉን 
ዘሎ ፍልልይ ካብ ከመይ ገይርካ 
ተጽንዕ’ዩ ዝብገስ። መጽናዕቲ ከም 
ኵሉ ዓውዲ ሞያ ወይ ክእለት’ዩ። 
ተመሃሮ ኣብ ጒዕዞ ትምህርቶም 
ዕውታት ክኾኑ፡ ልዑል ናይ ምጽናዕ 
ክእለት ከጥርዩ ኣለዎም። ተመሃሮ 
ፈለማ ንምጽናዕ ክምሃርዎ ኣለዎም። 
ብድሕሪኡ ይለማመድዎ፡ የማዕብልዎ 
ምስጉን ውጽኢት ድማ የመዝግቡ። 
ንምጽናዕ ከም ሞያ እንተ ሒዝናዮ፡ 
ኣብ ካልኣይ ደረጃ እንጥቀመሉ 
ጥበብ መጽናዕቲ ኣብ ደረጃ ኮለጅ 
ኣይሰርሕን’ዩ። ንዕኡ ዝምጥን ጥበብ 
ኣጸናንዓ ከነማዕብል ኣለና። 

ውጽኢታዊ ናይ ምጽናዕ ክእለት 
ዝተፈላለየ ክእለታት ዘጠቓለለ’ዩ። 
ምሕደራ ግዜ፡ ንገዛእ ርእሲ 
ምቊጽጻር፡ ኣድህቦ፡ ምዝካር፡ 
ውዳበን ጻዕርን ዝኣመሰሉ ክእለታት 
ይሓቍፍ። ልዑሊ ዅሉ ድማ ልዑል 
ናይ ምዕዋት ባህጊ ክህልወና ኣለዎ።

ውጽኢታዊ ናይ ምጽናዕ ልምዲ 
ከነማዕብል፡ ፈለማ በየናይ ኣገባብ 
ክንምሃር እዩ ባህ ዝብለና ክንፈልጦ 
ኣለና። ወከፍ ተመሃራይ ናይ 
ገዛእ ርእሱ ናይ ምምሃር ቅዲ 
ወይ ዝመርጾ ኣገባብ ኣመሃህራ 
ኣለዎ። ስለዚ ንገዛእ ርእስና፡ ነገራት 
ብዝበለጸ ዝዝክሮም፡ ብምስማዕ ድዩ? 
ብምርኣይ ድዩ? ወይ ብምልምማድ 
ወይ ብምምኳር? ኢልና ንሕተታ። 
ነዞም ናይ ምምሃር መንገዲ ከኣ 
ብጸወታን ዝተፈላለየ ንጥፈታትን 
ነማዕብሎም። ሰለስተ መንገድታት 
ምምሃር እዮም ዘለዉ። ርእየታዊ፡ 
መሳምዖኣዊ (ናይ ምስማዕ)፡ 
ተግባራዊ (ብኢድካ ብምስራሕ)። 
ኣብ ከባቢና ንዝርከቡ ነገራት በዞም 
ስለስት መንገድታት ንመሃሮም 
ክኸውን እንከሎ፡ ብዝበለጸ ግን፡ ናብ 
ሓደ ዝዛዘና ኢና። ይኹን እምበር 

ነዞም ሰለስተ መንገድታት ምምሃር 
ብምምዕባል ናይ ምጽናዕ ልምድና 
ክነዕብዮ ንኽእል ኢና። በዚ ኸኣ 
ትምህርታዊ ጒዕዞና ውጽኢታዊ 
ክኸውን ይኽእል።

* ብመንገዲ ርእየታዊ ናይ 
ምምሃር ዓቕምና ንምዕባይ፡

- ንእነጽንዖ ብሓሳብ ንቕረጾ

- ኣብ ጥራዝና እንጽሕፎ (ኖት 
ንገብሮ) ሕብሪ ንጠቐም

- መምህርና ዝህበና መግለጺ 
ብሓሳብና ንቕረጾ

- ስእልን ድያግራምን ንጠቐም

- ኣብ ጥራዝና ኣእምሮኣዊ ካርታ 
ነስፍር ወይ ንጠቐም

- ካብ ቪድዮታት ንምሃር

* ብመንገዲ መሳምዖኣዊ ናይ 
ምምሃር ዓቕምና ንምዕባይ

- ኣብ ቴፕ ዝተመልኡ 

ሸባብሸባብ
ሃሃ ማማ መመ ተተኤኤ

መላመዲታት ንስማዕ

- ንዝጸሓፍናዮ ኖት ባዕልና 
እናኣንበብና ኣብ ቴፕ ብምምላእ 
ንስምዓዮ

- ዓው ኢልና ነንብብ

- ኣብ ክፍሊ ዝተምሃርናዮ 
ሓሳባትን ምስ ብጾትና ኴንና 
እነጽንዖምን ንዘራረበሉ

- ኣብ ክፍሊ ዝግበሩ ዘተታት 
ንሳተፎም

* ብመንገዲ ተግባራዊ (ብኢድካ 
ምስራሕ) ናይ ምምሃር ዓቕምና 
ንምዕባይ

- ክነጽንዕ ከለና ሓፍ ንበል ወይ 
እናተንቀሳቐስና ነጽንዕ

- ክነጽንዕ ከለና ስሩዕ ዕረፍቲ 
ንውሰድ

- ክነጽንዕ እንከለና ኢድና 
ንጠቐመሉ (ንጽሓፍ)

- ናይ ምምሃር ዓቕምና ንምብራኽ 
ኮምፕዩተር ንጠቐም

- እናተንቀሳቐስና ከለና ንዕዮና 
ወይ ነቲ ኖትና ንዘክሮ

ውጽኢታዊ ናይ ምጽናዕ ልምዲ ውጽኢታዊ ናይ ምጽናዕ ልምዲ 

ቤቲኤል ሰሎሞንቤቲኤል ሰሎሞን

ኣካዳሚኣካዳሚ

መዓልታዊ ምጽናዕ
መጽናዕትታ ከም ዝሕብርዎ 

ንዝተምሃርናዮ ቀልጢፍና ምስ 
ዘይነጽንዖ፡ ኣብ ክፍሊ ካብ 
ዝተመሃርናዮም እቶም 80% ኣብ 
ውሽጢ 24 ሰዓታት ኢና ንርስዖም 
ይብል። ካብዚ ሓቂ ብምብጋስ 
እምብኣር ንፉዓት ተመሃሮ ኣብ 
ቀዳማይ መዓልቲ ናይ ትምህርቲ 
ግዜኦም እዮም ምጽናዕ ዝጅምሩ። 
ንፉዓት ተመሃሮ፡ ካብታ ቀዳመይቲ 
መዓልቲ ምጅማር ናይ ሓድሽ 
ትምህርቲ መጽናዕቲ ይጅምሩ። 
መዓልታዊ ንዝጽሓፍናዮ ኖት 
ኣጽኒዕና ናብ ክፍሊ ምስ እንኣቱ፡ 
ዝሓለፍናዮ ክንዝክሮን ንሓድሽ 
ትምህርቲ ንኣእምሮና ከነበራብሮን 
ይሕግዘና። ዝጸሓፍናዮ ኖት ድሕሪ 
ወከፍ ክፍለ ግዜ ምጽናዕ ወይ ድማ 
ኣብ ውሽጢ 24 ሰዓት ቀልጢፍና 
ምጽናዕ ናይ ምምሃር ዓቕምና ኣብ 

ምሕያል ሓጋዚ’ዩ። ተደጋጋሚ 
መዓልታዊ ምጽናዕ ኣብ ናይ ነዊሕ 
ዝኽሪ መኽዘን ክንስንድ ዘኽእለና’ዩ። 
ድሕሪ ትምህርቲ መዓልታዊ ንሓደ 
ሰዓት ምጽናዕ ልዕሊ’ቲ ድሕሪ ገለ 
መዓልታት ንንውሕ ዝበለ ሰዓታት 
እነጽንዖ ውጽኢታውነት ኣለዎ።

ሰሙናዊ ምጽናዕ
ኣብ መወዳእታ ሓደ ሰሙን 

ነቶም ኣብ ውሽጢ እታ ሰሙን 
ዝተመሃርናዮም ምጽናዕ ልዑል 
ጥቕሚ ኣለዎ። እዚ ዝኽርና 
ከም ዝሕደስን ነቲ ትሕዝቶ 
ብዝያዳ ክንዝክሮን ክነማዕብሎምን 
የኽእለና። ምድግጋም ንምዝካር 
ወሳኒ መንገዲ’ዩ። ንዝተመሃርናዮ 
ደጋጊምና ምርኣይ ሓንጐልና 
ናብቲ ትሕዝቶ ክቐንዕ ሓይሊ 
ንፈጥረሉ ኣለና። እዚ ምግባር ድማ 
ንዝተምሃርዮ ብዝቐለለ ክንዝክሮ 
ይሕግዘና።

ቅድሚ ፈተና ምጽናዕ
እዚ እዋን ካብ 3 ክሳዕ 5 ሰዓታት 

እነጽንዓሉ እዋን እዩ። ልክዕ’ዩ 
መዓልታውን ሰሙናውን ብግቡእ 
እንተ ኣጽኒዕና ቅድመ ፈተና ዘሎ 
ናይ ምጽናዕ ግዜ ከቢድ ኣይኮነን። 
ይኹን እምበር ንፈተና ንዳሎ ከም 
ዘለና መጠን ኣብዚ እዋን ብግቡእ 
ከነጽንዕ ንግደድ ኢና። ንጡፍ ኣብ 
እንኾነሉ ግዜ ውጽኢታዊ ናይ 
ምጽናዕ ግዜ ንረክብ። ስለዚ ኣብዚ 
ግዜ ምጽናዕ ኣብ ወከፍ ሰዓት ን10 
ደቒቕ ዕረፍቲ ንውሰድ። ኣብቲ ናይ 
ዕረፍቲ ግዜ ኣካላትና ነንቀሳቕስን 
ፈሳሲ ንስተን። ድኹም ኣካላት፡ 
ንኣእምሮ’ዩ ዘዳኽም።

ምቹእ ናይ ምጽናዕ ሰዓት ምምራጽ

ኣበየናይ ግዜ ተበሪህና ክነጽንዕ 
ንኽእል ክንምልሶ ዘለና’ዩ። 

ንቑሓትን ንጡፋትን ኣብ እንኾነሉ 
ግዜ ኢና ዝያዳ ሓበሬታ ክንእክብ 
ንኽእል። ስለዚ ኣብ ሰዓታት ንግሆ 
ዝያዳ ንቑሓትን ንጡፋትን ንኸውን 
እንተ ዄንና ንግሆ ነጽንዕ። ምሸት 
ዝብርሃና እንተ ኾይኑ ድማ ምሸት 
ነጽንዕ። ምቹእ ናይ ምጽናዕ ሰዓታት 
ኣብ ምምራጽ እንተ ተሸጊርና ግን 
ንቑሓትን ንጡፋትን ኣብ ዝኾናሉ 
ሰዓታት ጥራይ ነጽንዕ።

መቚሽሽ ሰዓታት፡ ኣብ 
መጽናዕቲ ነውዕሎ
ንመጽናዕቲ ካብ ዝምደብናዮ ግዜ 

ብተወሳኺ ዕድል ምስ እንረክብ 
ንምጽናዕ ድሕር ኣይንበል። 
ኣብ ንእሽቶ ወረቐት መዘኻኸሪ 
ብምጽሓፍ ተላኢኽና ኣብ ንኸደሉ 
ግዜ፡ ሪጋ ኣብ ንጽበየሉ እዋን ነጽንዕ። 
ሓደ ክፍለ ግዜ ብኣጋጣሚ ምስ 

ዝስረዝ ንኽነጽንዕ ድሕር ኣይንበል። 
ምሸትን ቀዳመ ሰንበት’ውን ጥራዝና 
ካብ ምግንጻል ኣይንብኮር።

ኣተኵሮ ምቕናይ
ክነጽንዕ ኣብ እንዳለወሉ ግዜ 

ስለምንታይ ነጽንዕ ኣለናን እንታይ 
ኢና ክንረክብን ዝብል ሕቶ ንነብስና 
ንሕተታ። ነዚ ምስ ኣነጸርና ምጽናዕ 
ንጀምር። ጎቦ ልብና ዄንና ብገለ 
ነገር እናተረበሽና ምስ እነጽንዕ፡ 
ግዜና ኢና ብኸንቱ ነባኽን ዘለና። 
ስለዚ ኣብ ግዜ ምጽናዕ ኣቓልቦና 
ምሉእ ብምሉእ ናብ ምጽናዕ’ዩ 
ክኸውን ዘለዎ።

ምውዳን ግዜ
ናይ መጽናዕቲ ግዜ ምውጻእ 

ኣገዳሲ’ዩ። ንወከፍ ዓውደ ትምህርቲ 
እኹል ግዜ ብምምዳብ ነታ ትኸብደና 
ዓወደ ትምህርቲ ዝበዝሐ ግዜ 
ንሃባ። ቀዳምነት ምንጻር ወሳኒ’ዩ። 
እኹል ናይ ምጽናዕ ግዜ ክንረክብ 
ነቶም እነካይዶም ንጥፈታት ከከም 
ቀዳምነቶም ነከናውኖም። መዓልታዊ፡ 
ሰሙናዊ፡ ወርሓዊ ዝብል ውጥን 
ይሃልወና። ብመሰረት ውጥንና ድማ 
ንጥፈታትና ነሰላስል።

ከመይ ገይርና ነጽንዕ ዝብል ሕቶ 
ክንምልሶ ኣገዳሲ’ዩ። ኣብ ዝመጽእ 
ትሕዝቶና ን’SQ3’ ዝብል ጥበብ 
ክንርእይ ኢና። ብሩኽ ቅነ።

 ኣብርሃም ዮሃንስ (ወዲ ዕቋር)ኣብርሃም ዮሃንስ (ወዲ ዕቋር)

 እዚ ተወርዋሪ ሓይሊ-ዓላ እዚ ተወርዋሪ ሓይሊ-ዓላ

መዓስ ነጽንዕመዓስ ነጽንዕ

መጽናዕቲ ከም ኵሉ ዓውዲ ሞያ ወይ 
ክእለት’ዩ። ተመሃሮ ኣብ ጒዕዞ ትምህርቶም 
ዕውታት ክኾኑ፡ ልዑል ናይ ምጽናዕ ክእለት 
ከጥርዩ ኣለዎም። ተመሃሮ ፈለማ ንምጽናዕ 
ክምሃርዎ ኣለዎም። ብድሕሪኡ ይለማመድዎ፡ 
የማዕብልዎ ምስጉን ውጽኢት ድማ 
የመዝግቡ።

ዋና ኣሰናዳኢ
 ብርሃነ ምሕረትኣብ

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ

ቍ.ስ 201820 (250) 

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

መደረ ሚኒስተር ዑስማን ሳልሕ ኣብ መበል 79 ኣኼባ ሓፈሻዊ ባይቶ ሕቡራት ሃገራት
ክቡር ፊልሞን ያንግ - ፕረዚደንት 

መበል 79 ኣኼባ ሓፈሻዊ ባይቶ 
ሕቡራት ሃገራት፡

ክቡር ኣንቶንዮ ጉተረሽ - ዋና ጸሓፊ 
ሕቡራት ሃገራት፡

ዝኸበርኩም ወከልቲ ሃገራትን 
መንግስታትን፡

ዝኸበርክንን ዝኸበርኩምንዝኸበርክንን ዝኸበርኩምን

እዚ ኣኼባ ሓፈሻዊ ባይቶ፡ ኣብ 
ኣገዳሲ መድረኽ ምስግጋር ዓለማዊ-
ስርዓት’ዩ ዝጋባእ ዘሎ። ቅድሚ ናብ’ቲ 
ቀንዲ ኣርእስቲ ምእታው ድማ፡ ሓጺር 
ድሕረ-ባይታኣዊ ክወና ንምሃብ፦

ቅድሚ ሓደ ዘመን፡ ድሕሪ 1ይ 
ዓለማዊ ኲናት ኣብ ጥሪ 1920፡ 
‘ማሕበር ሃገራት’ (league of Na-
tions) ክምስረት ከሎ፡ “ዓለማዊ ሰላም” 
ንምንጋስ ተባሂሉ’ዩ ተበጊሱ። ‘ማሕበር 
ሃገራት’ ከድምዕ ስለዘይከኣለ፡ 2ይ 
ዓለማዊ ኲናት ተወሊዑ። ድሕሪ 25 
ዓመታት፡ መተካእታ ‘ማሕበር ሃገራት’፡ 
‘ሕቡራት ሃገራት’ (United Nations) 
ኣብ ጥቅምቲ 1945 ካልእ ዓለማዊ 
ኲናት ንምግታእን ዓለማዊ ሰላም 
ንምውሓስን ተመስሪቱ፣ ዓለም ናብ’ቲ 
ብ“ዝሑል ኲናት” ዝፍለጥ መዋእል 
ክልተ-ቀጽሪ ኣትያ። ዝሑል ኲናት ምስ 
ኩሉ ዲናሚካቱ፡ ሰላም ከየንገሰ፡ ድሕሪ 
ኣስታት 45 ዓመታት (ኣብ 1991)፡ 

ብምብትታን ቀጽሪ “ሶቭየት-ነበር” 
ኣኽቲሙ። ሓድሽ ሓደገኛ መዋእል 
“እንኮ-ቐጽሪ” ተበጊሱ። “እንኮ-ቐጽሪ”፡ 
ሓድሽ ስነ-ሓሳብ ኣይነበሮን። ናይ 
ካልኦት ሃብቲን ጸጋታትን ንምግባት፡ 
ብሓይሊ/ጽልዋ ዓብሊልካ ግዛእ ዝብል 
ናይ ዕማኾ ስሱዓት፡ ንመዋእላት ዝጸንሐ 
ናይ ባርነትን መግዛእቲን ደግሲ’ዩ።

ከም ሳዕቤን፡ እዉጅ ኲናት 
“ድረታ”፣ ጎይቶት “እንኮ-ቐጽሪ” ኣብ 
ኤውሮጳ ብገፊሕ፡ ብፍሉይ ከኣ ኣብ 
“ኡክራይና” ዝካየድ ዘሎ ዕንደራን 
ሳዕቤናቱን፡ ብተመሳሳሊ መጐትን 
ንተመሳሳሊ ዕላማታትን፡ ኣብ ኤስያ 
ኣንጻር ቻይና ዝርአ ዘሎ ናይ “ድረታ” 
ምትዂታዂን ናብ ሓደገኛ መድረኽ 
ናይ ምድያቡ ዘሎ ኣመታትን፣ ኣብ 
ጎዶቦና ጉዳይ ፍልስጤም ቀቲልካ 
ንምጽናት ዝተኣወጀ ኲናት ፈጢሩዎ 
ዘሎ ነውጺን ሓደገኛ ኣመዓባብላኡን፣ 
ኣብ ኣፍሪቃ ኣብ ዝተፈላለየ ዞባታት 
ብዝተፈላለየ ብልሓታት፡ መግዛእታዊ 
ባርነት ንምዕቃብን ንምንጋስን ዝካየድ 
ሸርሒታት ዘስዕቦ ዘሎ ቅልዉላዋትን 
ዕንወትን፣ ኣብ ላቲን ኣመሪካ፡ ተመሳሳሊ 
ሃይመናዊ ምልኪ ንምርግጋጽ 
ዝካየድ ቅሉዕ ምትእትታዋት፣ ኣብ 
ኣሜሪካን ኤውሮጳን ንዝፈራኸሽ 
ዘሎ ልፍንቲታትን እናዓበየ ዝኸይድ 
ህዝባዊ ተቓውሞታትን ንምቑጻይ 
ዝካየድ ሽጣራታት፡ ደማሚርካ ኪርአ 

‘ከሎ፡ ናይ’ዚ ዝሓለፈ ሰለስተ ዓሱራት 
(decades) ናይ “እንኮ-ቐጽራዊ” 
ዕንደራታት ንድየትን ፍሽለትን ዘረጋግጽ 
ሕላገታት’ዩ።

ዝኸበርክንን ዝኸበርኩምንዝኸበርክንን ዝኸበርኩምን

ኣብ ኩሎም ዝሓለፉ መዋእላት፡ 
“ዓለማዊ ስርዓት” ንምቕራጽ/ንምውዳብ 
ዝተኻየዱ ፈተነታት፡ ምእንቲ ርእሶም 
ሸቶ ኣይነበሩን። ቅርጺታት ናብ ሸቶ 
ወይ ዕላማ መብጽሒ ኣገባብ ወይ 
ሜላ’ዩ። ሰላም ወይ ርግኣት፡ ከም ኩነት 
ናብ ራህዋን ዕብየትን’ውን፡ ናብ’ቲ ናይ 
መወዳእታ ናይ ወዲ-ሰብ ሃንቀውታ 
ንምብጻሕ፣ ፍትሒ ንምርግጋጽ፣ ፍትሓዊ 
ስርዓት ምንጋስ ማለት’ዩ። ዕብለላን 
ዓሎቕ ሓይልን ታህዲድን ዝምታን 
ምግባትን ዘይብሉ፡ ፍትሓዊ ስርዓት 
ምርግጋጽ ወይ ምውሓስ ማለት’ዩ። 
ብመገዲ “ማሕበር ሃገራት” ይኹን 
ብመገዲ “ሕቡራት ሃገራት”፡ ኣብ’ዚ 
ዝሓለፈ ሚእቲ ዓመታት ብህዝብታት 
ዓለም ሃንቀውታ ዝተገብረሉ ሸቶ ኸኣ፡ 
“ፍትሓዊ ዓለማዊ ስርዓት” ንምንጋስ’ዩ 
ነይሩ። እቲ ሕቶ፡ እዚ ባህጊን ሃንቀውታን 
ህዝብታት ተጨቢጡ’ዶ? ዝብል’ዩ። እቲ 
ክውን መልሲ፡ “ኣይተጨበጠን” እዩ። 
እቲ ዝስዕብ መጐታዊ መደምደምታ 
ኸኣ፡ ስለዘይተጨበጠ፡ ተስፋ ኣየቚርጽን፣ 
ብኣንጻሩ ቈራጽነትን መኸተን የሐይል።

ዝኸበርክንን ዝኸበርኩምን ተጋባእቲዝኸበርክንን ዝኸበርኩምን ተጋባእቲ

ናይ ህዝቢ ኤርትራ ተመክሮ፡ ከም 
ሓደ ካብ ኣሽሓት ኣብነታት ወሲድና 
ንምዝራብ፡ ኣብ’ዚ ናይ ሰለስተ 
መዋእላት፣ ኣስታት 80 ዓመታት 
ድሕሪ ምኽታም 2ይ ዓለማዊ ኲናት፡ 
ህዝቢ ኤርትራ ናይ ናጽነት መሰሉ 
ከየሰላስል፡ በሕዋት “ዳላስ” - “ኤርትራ 
ንእስትራተጅያዊ ረብሓታትና 
ኣይተገልግልን’ያ” ስለዝተባህለ፡ ናይ 
50 ዓመታት ፖለቲካውን ዕጥቃውን 
ሓርነታዊ ቃልሲ ከካይድን ከቢድ 
መስዋእቲ ኪኸፍልን ምግዳዱ ጥራይ 
ዘይኰነ፣ ብተመሳሳሊ “ሃይመናዊ” 
መጐት ኣብ ዞባና ዝሰዓበ ቅልውላዋትን 
ዕንወትን፡ ናይ ትማል ዝኽሪታት’ዩ። 
ድሕሪ 1991 እውን እንተዀነ፡ 
ብዝጠፈሸ መናቘቲ ሽጣራታት “ዶባዊ 
ግጭታት”፡ ህዝቢ ኤርትራ ጉዕዞ ሃገራዊ 
ህንጸቱ ቀሲኑ ከይቅጽል ዝተሃቀነ ፈጠራ 
ቅልውላዋት ዘኽሰሮ ዕድላትን ዘኸተሎ 
ዕንወትን ቀሊል ኣይነበረን። ጽንዓት 
ህዝቢ ኤርትራ ግን ክምህ ኣይበለን። 
ከም ወትሩ፡ ጽንዓት ህዝቢ ኤርትራ ኣብ 
ጐኒ ፍትሒ ዘጨነቖም ሃይመናውያን፡ 
ብፍሽለት ውዲታቶም እናተረበጹ፡ 
ተጻብኦታቶም ምስ ምዕራጉ፡ ነቲ 
ንመዋእላት ኣንጻር ሽበራን ዓሎቕን 
ዝመከተ ህዝቢ ኤርትራ “ንምቕጻዕ”/
ንምስንካል፡ ኣብ 2009 ብመሰረቱ 
መርትዖ ዘይነበሮ ቅሉዕ ሓሶት ፈብሪኾም፡ 
“እገዳ” ኣስገዲዶም። ኣብ 2018 እቲ 

“እገዳ” ተላዒሉ’ኳ እንተተባህለ፡ ገና 
ዘይተመለሰ ዘሎ ሕቶ፡ “ብቐደሙ፡ 
ስለምንታይ እገዳ?” ዝብል’ዩ። እገዳ፡ 
ምስ ሕሱር ናይ ምስይጣን ዘመተታትን 
ምጥቛስ ሽርሒታትን ቀጻሊ’ዩ።

ዝኸበርክንን ዝኸበርኩምንዝኸበርክንን ዝኸበርኩምን

ተመኵሮ ህዝቢ ኤርትራ፡ ጫፍ እምባ-
በረድ’ዩ ኪበሃል ይከኣል። ኣብ ልዕሊ 
ካልኦት ህዝብታት፡ ኣብ ኣፍሪቃ፡ ላቲን-
ኣመሪካ፡ እስያ፡ ኤውሮጳን ኣመሪካታትን 
ዝፍጸም ዘሎ ግፍዒታት፡ እልቢ የብሉን። 
በዚ ኣጋጣሚ፡ ኣብ ልዕሊ ኤርትራ፡ 
ዚምባብወ፡ ቨነዝዌላን ኩባን ዝተስገደደ 
በይናዊ ስጉምቲታትን እገዳታትን 
ክለዓል ንምሕጸን። ብመንጽር ጐብለላት 
ጫካ ከንግስዎ ዝደልዩ ስርዓት፡ ሕቡራት 
ሃገራት ዝቘመሉ መትከላት ኣበይ 
ኣሎ? ልዕሊ ኩሉ ግን፡ ህዝቢታት 
ዓለም ሰላምን ርግኣትን ኣውሒሶም፡ 
ልምዓትን ዕብየትን ራህዋን ዝረኽቡሉ 
ፍትሒ ዘረጋግጽ ዓለማዊ ስርዓት 
ኪዋደድ፣ ካብ ናይ ሓደ ምሉእ ዘመን 
ነዊሕ ቃልስን መኸተን ብጽንዓት 
ዝሓየለ ምሕዝነት ምህናጽ፡ ንዕድላት 
ዝግደፍ ሕርያ ኣይኰነን። ጎብለላት 
ጫካ፡ ብገበናቶም ኪሕተቱን ፍትሒ 
ኪረጋገጽን ኣለዎ።

ሰናይ ምንዮት!ሰናይ ምንዮት!
የቐንየለይ።የቐንየለይ።

ቤት-ትምህርቲ ሰምበል፡ ብሉጻት ተመሃሮኣ ሸሊማ

ሃማደኤ፡ ሞያዊ ብቕዓት ኣባላቱ ንምዕባይ ይሰርሕ
ሃገራዊ ማሕበር ደቂኣንስትዮ 

ኤርትራ፡ ማሕበረ-ቁጠባዊ ዓቕሚን 
ሞያዊ ብቕዓትን ኣባላቱ ንምዕባይን 
ንምምዕባልን፡ ውጽኢታዊ ስራሕ 
የሰላስል ከምዘሎ ገሊጹ። 
ሓላፊት ክፍሊ ማሕበረ-ቁጠባዊ 

ኣገልግሎት ወ/ሮ ሰናይት መሓሪ 
ንኤሪና ኣብ ዝሃበቶ ሓበሬታ፡ 
ማሕበር - ጐኒ-ጐኒ’ቲ ኩሉመዳያዊ 
ንቕሓት ደቂኣንስትዮ ንምብራኽ 

ዜና

ዝዓሞ ዘሎ መደባት፡ ማሕበረ-ቁጠባዊ 
ጸገማት ዘለወን ደቂኣንስትዮ፡ ሞያዊ 
ዝንባለአን ተለልዩ ስልጠና ብምሃብ 
ነብሰን ንክኽእላ ስልጠናታት 
ከምዝውድብ ኣብሪሃ።
 ቁጠባዊ ምንጪ ደቂኣንስትዮ 

ንምውሓስ ንዝካየድ ሞያዊ 
ስልጠናታት ኣመልኪታ ወ/ሮ 
ሰናይት፡ ማሕበር - ኣብ ዝሓለፈ 6 
ኣዋርሕ ምስ መሻርኽቱ ተወሃሂዱ፡ 

ኣብ ምድላው መኣዛዊ 
መግቢ፡ ቴክኖሎጂ 
ኮምፕዩተር፡ ቅዲ ክዳን፡ 
ማእለማ፡ ስርሓት 
ላኻን ፍዕሎን ዘተኰረ 
ስልጠናታት ከምዝወደበ 
ገሊጻ። 
 ደቂኣንስትዮ 

ብማሕበራት ተራድኦ 
ተጠርኒፈን ክዓያ 
ምትብባዕ ከምዝግበር 
ጠቒሳ ድማ፡ ኣብ ቀዳማይ 

መንፈቕ ናይ’ዚ ዓመት፡ ኣብ 
ዞባታት ደቡብ፡ ጋሽ-ባርካ፡ ሰሜናዊ 
ቀይሕ ባሕሪ፡ ዓንሰባን ማእከልን 
ኣብ ንጥፈታት ሕርሻ ንዝነጥፋ ናይ 
ናውቲ ሕርሻን ሞቶረን፣ ኣብ 
ምርባሕ ንህቢ ንዝነጥፋ ድማ ናይ 
ቆፎ ደገፍ ከምእተገብረ ኣፍሊጣ።
  ኣብ ጉዳይ ትምህርትን ጥዕናን 

ብምትኳር’ውን ኣተባባዒ ንጥፈታት 
ይሰላሰል ከምዘሎ ዝሓበረት 
ወ/ሮ ሰናይት፡ ደቂ-ኣንስትዮ 
ኣብ ትምህርቲ ክንዮ ተሳታፍነት 
ተወዳደርቲ ንክኾና ዕቱብ ጻዕሪ 
ከምዝካየድ፣ ማሕበራውን ቁጠባውን 
ጸገማት ንዘለወን ዝግበር ገንዘባውን 
ዓይነታውን ሓገዝ ከኣ ኣካል ናቱ 
ከምዝዀነ ኣነጺራ።
 ኣብ መወዳእታ፡ ኣብ ሕርሻ 

ዝነጥፋ ደቂኣንስትዮ ካብ ልምዳዊ 
ኣገባብ ናብ ዘመናዊ ተሰጋጊረን 
ምህርተን ንምስሳን ዘካይድኦ ጻዕሪ፡ 
ብዝለዓለ ክደፍኣሉ ኣተሓሳሲባ።

ኣብ ዞባ ማእከል እትርከብ ቤት-ትምህርቲ 
ካልኣይ ደረጃ ሰምበል፡ ኣብ ሃገራዊ 
መልቀቒ ፈተና (ማትሪክ) ናይ ዓመተ 
2023/2024 ልዑል ነጥቢ ንዘመዝገቡ 
21 ደቂኣንስትዮ ዝርከብኦም 52 ኣባላት 
36 ዙርያ ሃገራዊ ኣገልግሎት ተመሃሮኣ 
ሸሊማ።
ብ28 መስከረም ኣብ ዝተኻየደ ስነ-ስርዓት፡ 

10 ካብ’ቶም ንሽልማት ዝበቕዑ ምሉእ 4 
ነጥቢ ዘምጽኡ ምዃኖም ዝሓበረ ርእሰ-
መምህር ናይ‘ታ ቤት-ትምህርቲ መምህር 

ነጋሲ ወልዱ፡ እቶም 42 ካብ 3 ክሳብ 3.8 
ዘመዝገቡ ምዃኖም ገሊጹ።
ኣብ ጨንፈር ትምህርቲ ዞባ ማእከል 

ሓላፊ ካልኣይ ደረጃ ኣብያተ-ትምህርቲ 
መምህር ዮውሃንስ ሰለሙን ብወገኑ፡ 
ተሸለምቲ - ናይ ኮለጅ ትምህርቶም 
ዓጸፋ ጻዕሪ ከምዝሓቶም ተገንዚቦም፡ 
ብዘመዝገብዎ ከይዛነዩ ኣዘኻኺሩ።
ወኪል ተሸለምቲ ድማ፡ ኣብ ሃገራዊ 

መርመራ ዝረኸብዎ ውጽኢት - ፍረ 
ውልቃዊ ጻዕሮምን ደገፍ ወለዶምን 

መምህራኖምን 
ከ ም ዝ ዀ ነ 
ብምሕባር፡ ምስጋና 
ኣቕሪቡ።
ቤት-ትምህርቲ 

ካልኣይ ደረጃ 
ሰምበል፡ ኣብ ሃገራዊ 
መልቀቒ ፈተና 
ዓመተ-ትምህርቲ 
2023/2024 ካብ 
ዘሳተፈቶም 454 
ተመሃሮ፡ 114 ናይ 
ዲግሪ፣ 60 ድማ 
ናይ ዲፕሎማ 
ነጥቢ ኣምጺኦም።

ሓሶት እንተተደጋገመ ሓቂ ከይመስል
ረፈረንደም እውን ወፍሪ ጥምዘዛ ታሪኽ ኣረኻኺቡሉ!

ታሪኽ

   ኣብ ዝሓለፈ ክፋል ናይዚ ጽሑፍ’ዚ፡    ኣብ ዝሓለፈ ክፋል ናይዚ ጽሑፍ’ዚ፡ 
ከም መቐጸልታ ናይቲ ንህዝቢ ኢትዮጵያ ከም መቐጸልታ ናይቲ ንህዝቢ ኢትዮጵያ 
ብጽንጽዋያዊ ታሪኽ ኣታሊልካ ናብ ሓዊ ብጽንጽዋያዊ ታሪኽ ኣታሊልካ ናብ ሓዊ 
ንምጥባስ፡ ብኢትዮጵያውያን ምሁራትን ንምጥባስ፡ ብኢትዮጵያውያን ምሁራትን 
ፖለቲከኛታትን ዝተኻየደ ሰፊሕ ናይ ፖለቲከኛታትን ዝተኻየደ ሰፊሕ ናይ 
ምትላል ስራሕ፡ ኣብዚ እዋን’ዚ ወፍሪ ምትላል ስራሕ፡ ኣብዚ እዋን’ዚ ወፍሪ 
ጥምዘዛ ታሪኽ ካብ ዝካየደሉ ዘሎ ፍጻመ፡ ጥምዘዛ ታሪኽ ካብ ዝካየደሉ ዘሎ ፍጻመ፡ 
እቲ ነዊሕ ዘይገበረ፡ ኣብ ዘመነ ምዕቡል እቲ ነዊሕ ዘይገበረ፡ ኣብ ዘመነ ምዕቡል 
ቴክኖሎጂ ብድምጺ፡ ስእልን ጽሑፍን ቴክኖሎጂ ብድምጺ፡ ስእልን ጽሑፍን 
ተወሪዑ ዝተሰነደ ታሪኻዊ ፍጻመ ተወሪዑ ዝተሰነደ ታሪኻዊ ፍጻመ 
ረፈረንዱም 1993 ምህሳስን ዘይመልክዑ ረፈረንዱም 1993 ምህሳስን ዘይመልክዑ 
ምሃብን ምዃኑ ተመልኪትና። ገለ ምሃብን ምዃኑ ተመልኪትና። ገለ 
ኢትዮጵያውያን ጸሓፍቲ ኣብ ግዜ ኢትዮጵያውያን ጸሓፍቲ ኣብ ግዜ 
ረፈረንደም ንህዝቢ ኤርትራ ዝቐረበሉ ረፈረንደም ንህዝቢ ኤርትራ ዝቐረበሉ 
ሕቶ ኣመልኪቶም ዝጸሓፉዎ ሓሶት ሕቶ ኣመልኪቶም ዝጸሓፉዎ ሓሶት 
እውን ርኢና። ብኣንጻሩ ናይ ገለ ተዓዘብቲ እውን ርኢና። ብኣንጻሩ ናይ ገለ ተዓዘብቲ 
ምስክርነት እውን ኣንቢብና። መቐጸልታኡ ምስክርነት እውን ኣንቢብና። መቐጸልታኡ 
ይስዕብ፦ይስዕብ፦

***
   ዶክተር ያዕቆብ ኃይለማርያም 

ዝተባህለ ካልእ ጠምዛዚ ታሪኽ እውን 
ከምዚ ኢሉ ጽሒፉ፦ 
  “ሻዕቢያ ዘይሕጋዊ ኣካይድኡ “ሻዕቢያ ዘይሕጋዊ ኣካይድኡ 

ብምቕጻል ብኣቈጻጽራ ኤውሮጳውያን ብምቕጻል ብኣቈጻጽራ ኤውሮጳውያን 
ኤፕሪል 23-25፡ 1991 ኣብ ውሽጢ ኤፕሪል 23-25፡ 1991 ኣብ ውሽጢ 
ኤርትራ ነቲ ህዝቢ ካልእ ኣማራጺ ኤርትራ ነቲ ህዝቢ ካልእ ኣማራጺ 
ከይተዋህቦ ‘ናጻ ክትከውን ትደሊ’ዶ ከይተዋህቦ ‘ናጻ ክትከውን ትደሊ’ዶ 
ኣይትደልን’ ዝብል ሕቶ ጥራይ ቀሪቡሉ። ኣይትደልን’ ዝብል ሕቶ ጥራይ ቀሪቡሉ። 
እቲ ህዝቢ ድማ ብ99.8% ድምጺ (ኣካይዳ እቲ ህዝቢ ድማ ብ99.8% ድምጺ (ኣካይዳ 
ናይ ኢትዮጵያ ሃገራዊ ምርጫ ይመስል) ናይ ኢትዮጵያ ሃገራዊ ምርጫ ይመስል) 
ንኽፍንጨል ፍቓዱ ኣርእዩ ተባህለ። (አሰብ ንኽፍንጨል ፍቓዱ ኣርእዩ ተባህለ። (አሰብ 
የማን ናት? ‘የኢትዮጵያ የባህር በር ጥያቄ’. የማን ናት? ‘የኢትዮጵያ የባህር በር ጥያቄ’. 
አዲስ አበባ 2003 - ገጽ 89)”አዲስ አበባ 2003 - ገጽ 89)”
 እዚ ጸሓፊ’ዚ እውን ነታ ‘መገንጠል’ 

እትብል ቃል ተጠቒሙላ። ብዛዕባ 
‘ምንጻል’ ኣቐዲመ ስለዘልዓልኩ ምድጋም 
ኣይከድልን እዩ። ኣብዚ ግን ዶክተር 
ያዕቆብ፡ ከም መጠን ምሁር ክሓልፈን 
ዘይግባእ ክልተ ጌጋታት ፈጺሙ ይርከብ። 
እታ ሓንቲ፡ ረፈረንደም ኤርትራ ድሕሪ 
ናጽነት ኤርትራ ከባቢ ክልተ ዓመታት 
ምስ ሓለፈ፡ ኣብ 1993 ደኣ’ምበር፡ 
ኤርትራ ናጽነታ ኣብ ዝተጐናጸፈትሉ 
1991 ኣይነበረን። እታ ካልአይቲ ድማ 
- ኣቐዲምና ከም ዝረኣናዮ - ረፈረንደም 
ኤርትራ፡ ኣብ ኤርትራ ጥራሕ ዘይኰነ፡ 
ኤርትራውያን ኣብ ዝርከቡለን ካልኦት 
ተወሰኽቲ 41 ሃገራት (እንተላይ 
ኢትዮጵያ) እዩ ተኻይዱ። እዘን ጌጋታት 
እዚኣተን፡ ሓደ ተመራማሪ ዝፍጽመን ተራ 
ጌጋታት ኣይኰናን። ምኽንያቱ መጽሓፉ - 
ይሕመቕ ይጸብቕ - ኣብ መጻኢ መወከሲ 
ሰነድ ምዃኑ ኣይክተርፎን ስለ ዝዀነ። 
ስምዒቱ ስለዝዓብለሎ ድማ፡ በቲ ውጽኢት 

ረፈረንደም ከምዘይተሓጐሰ፡ ወይ’ውን 
ከም ዘይኣመነሉ ንምምልካት ባህለት 
ተገብሮ (passive voice) ተጠቒሙ  ‘…
ንኽፍንጨል ፍቓዱ ኣርእዩ ተባህለ’ ክብል 
ጐስዩዎ ክሓልፍ መሪጹ። 
ቀጺሉ ዶክተር ያዕቆብ፡ እቶም 

ብዝተፈላለየ መልክዕ ምስ ኢትዮጵያ 
ተቛሪኖም ክነብሩ ዝደልዩ ኤርትራውያን 
ድልየቶም ክገልጹ ስለዘይከኣሉ፡ “መስርሕ 
ረፈረንደም፡ ድሌት ህዝቢ ኤርትራ ምሉእ 
ብምሉእ ዘማለአ’ዩ ነይሩ” ኢልካ፡ ኣፍካ 
መሊእካ ምዝራብ ከምዘጸግም ይገልጽ። 
እቲ ቀዳማይ መልሲ፡ ነቲ ናይ “እወ 
ንናጽነት ዝብል ሚእታዊት (99.8%) ካብ 
100% ምጒዳል ይከኣል ነይሩ’ዩ” ዝብል 
ይኸውን። እቲ ካልኣይ መልሲ ድማ 
“እቶም ዶክተር ኣለዉ ዝበሎም ወገናት 
ብርግጽ እንተድኣ ነይሮም ኮይኖም፡ ነታ 
‘ኣይፋል’ እትብል ምርጫ ክወስዱ ምሉእ 
ዕድል ነይሩዎም’ዩ” ዝብል ይኸውን። 
 እዛ ‘ካልእ ኣማራጺ ከይቀረበሉ’ እትብል 

መጐተ፡ ብኻልኦት’ውን ክትደጋገም 
ትስማዕ’ያ። ባዕሉ ዶክተር ያዕቆብ፡ 
ህዝቢ ኤርትራ ‘ናጻ ክትከውን ትደሊ’ዶ 
ኣይትደልን?’ ተባሂሉ ተሓቲቱ ክብል’ዩ 
ገሊጹ። ከምዚ ዓይነት ሕቶ ድማ፡ ‘እወ’ 
ወይ ‘ኣይፋል’ ኢልካ’ዩ ዝምለስ። ስለዚ፡ 
ኣማራጺ ኣለዎ (ካብ ክልተ ሓደ ምምላስ 
ስለዝከኣል)፤ ስለዚ እቶም ምስ ኢትዮጵያ 
ርክብ ክህሉዎም ዝደልዩ ዝተባህሉ ወገናት፡ 
‘ኣይፋል’ ብምምራጽ፡ ንዝመጽእ ምዕባለ 
ክጽበዩ ይኽእሉ ነይሮም’ዮም። 
   ኣብዚ’ዩ ድማ ከም ብዓል ዶክተር 

ያዕቆብ ስነ-ልቦናዊ ኣቋውማ ህዝቢ 
ኤርትራ ከምዘይርድኡዎን ንኽርድኡዎ 
እውን ዓቕሚ ከምዝሓጽሮምን ዝገሃድ። 
እቶም ካብ 40ታት ጀሚሮም ክሳዕ 
60ታት እዋን ምፍራስ ፈደረሽን፡ ሕብረት 
ምስ ኢትዮጵያ ከም ቀንዲ ዕላማ ገይሮም 
ዝተቓለሱ ኤርትራውያን፡ ሕቡእ ዕላማ 

ሃይለስላሰ ምስተጋህደሎም፡ ከይወዓሉ 
ከይሓደሩ ተጣዒሶም፡ ንስርዓታት 
ኢትዮጵያ “ፎእ!” ኢሎም ካብ ልቦም 
ኣውጺኦሞም ነይሮም’ዮም። እታ 
ኣብ ልቦም ኣቐሚጦም ዝተኣነኑላ 
ኢትዮጵያ፡ ብዛዕብኦም ኣብ ውሽጢ 
ልባ ዘቐመጠቶ ዝዀነ ይዅን ዝኽሪ 
ከምዘይነበረ ምስ ኣስተውዓሉ፡ ሕርር 
ኵምትር ኢሎም ተሪፎምን ምስ ደቂ 
ናጽነት ዝዀኑ ኣሕዋቶም ክደናገጹ 
ተራእዮምን’ዮም። እታ ዝሓለሙዋ 
ምድራዊት ገነት ኢትዮጵያ፡ 
ንኣታቶምን ንኣሕዋቶምን ክትዓጽድ 
ምስ ረኣዩዋ ተበራቢሮም። ነዚ 
ብዝምልከት ኣልኣሚን መሓመድ 
ስዒድ (ኣልኣሚን መሓመድ 
ስዒድ. ‘ሰውራ ኤርትራ፡ ምስጓምን 
ምንቁልቋልን መስርሕ ውሽጣዊ 
ምፍሕፋሓት ሰውራ ኤርትራ’ 
1994፡ 9) ከምዚ ዝስዕብ ኢሉ 

ንረኽቦ፥
 መብዛሕትኦም ካብ’ቶም ኣብ እዋን መብዛሕትኦም ካብ’ቶም ኣብ እዋን 

መግዛእቲ እንግሊዝ ሕብረት ምስ መግዛእቲ እንግሊዝ ሕብረት ምስ 
ኢትዮጵያ ዝብሉ ዝነበሩ፡ ካብኡ ዝረብሑ ኢትዮጵያ ዝብሉ ዝነበሩ፡ ካብኡ ዝረብሑ 
ዝመስሎም ዝነበሩ፡ መሪር ስቅያት ምስ ዝመስሎም ዝነበሩ፡ መሪር ስቅያት ምስ 
ኣስተማቐሩ ኣንጻር ስርዓት ሃይለስላሰ ኣስተማቐሩ ኣንጻር ስርዓት ሃይለስላሰ 
ጠጠው በሉ። ጠጠው በሉ። 
ሽዑ ንሽዑ ድማ ከም ብዓል ደጃዝማች 

ገብረዮሃንስ ተስፋማርያም፡ እታ ወላዲትና 
ዝበሉዋ ሕልማዊት ኣደኦም ነሕዋቶም 
ክትበልዕ ምስ ረኣዩዋ “‘ኢትዮጵያ ወይ 
ሞት!’ ኢልና ጸዊዕናኩም፤ ኢትዮጵያን 
ሞትን ድማ ሂብኩምና” ኢሎም፡ ኣብ 
ቅድሚ ሰበስልጣን ስርዓት ኢትዮጵያ 
ኣብ ክንዲ ኣሕዋቶም ጥብቅና ብምቛም 
ብድፍረት ክዛረቡ ተሰሚዖም። ቀዳማይ 
መራሒ መንግስቲ ኤርትራን ቀንዲ 
መራሒ ሕብረት ምስ ኢትዮጵያን ዝነበሩ 
ተድላ ባይሩ ከይተረፉ፡ ብ1967 ናብ 
ተጋድሎ ሓርነት ኤርትራ ተጸንቢሮም 
ነይሮም’ዮም። ስለዚ፡ ብዓል ዶክተር 
ያዕቆብን ካልኦት ብዙሓት ከምኣቶምን፡ 
እታ ‘ኢትዮጵያ! ኢትዮጵያ!’ እትብል ልቢ 
ኣባላት ሰልፊ ሕብረት’ውን ድሮ መስርዓ 
ቀይራ ምንባራ ኣይተሰወጦምን። ነታ ካብ 
40ታት ክሳዕ 60ታት ዝነበረት ዝፈልጡዋ 
ልቢ’ዮም ዝውከሱ ነይሮምን ዘለዉን። 
   እምበር፡ እታ ናይ ሽዑ ‘ኢትዮጵያ!’ 

‘ኢትዮጵያ!’ እትብል ዝነበረት ልቢ 
ደኣ፡ ኣብ ረፈረንደም እኮ ተሳቲፋ’ያ። 
ልክዕ ቦታኣ ኣበይ ከምዝነበረ ድማ ኣብ 
ውሽጢ’ቲ 99.8% ውጽኢት ረፈረንደም 
ተረኺባ ምጽንሓ ምስክር’ዩ። ከም ቀደማ 
ዝነበረት ዝመስሎም’ዮም፡ “ድልየታ 
ኣይተማልኣላን” እናበሉ እናሻዕ ዝዝክሩዋ 
ዘለዉ። ልቢ ናይቶም እንደራሴ ኢትዮጵያ 
ኰይኖም ናብ ኤርትራ ብምምጻእ ፈደረሽን 
ዘፍረሱን ንኤርትራ ድማ ኣብ ብያቲ 
ወርቂ ገይሮም ንሃይለስላሴ ኣብ ምርካባ 
ወሳኒ ግደ ዝተጻወቱ ቢትወደድ ኣስፍሃ 
ወልደሚካኤል ንባዕላ’ኳ፡ ወገና ኣስሚራ፡ 
‘እወ’ ንናጽነት ክትብል እያ መሪጻ! ነዚ’ኸ 
እኒ ብዓል ዶክተር ያዕቆብ እንታይ እዮም 
ክብሉዎ!? 
ቀጺሉ ዶክተር ያዕቆብ፡ ናይ ኤርትራ 

ምፍላይ ንኢትዮጵያውያን እውን 
ዝምልከት ጒዳይ ስለዝነበረ፡ ኢትዮጵያውያን 
ኣብቲ ምርጫ ክሳተፉ ነይሩዎም ዝብሉ 
ወገናት ኣለዉ ይብል። መስደመም 
ነገር’ዩ። ህዝቢ ኤርትራ ንዓመታት ዘሕለፎ 
ገልታዕታዕን ዝኸፈሎ መስዋእትን ድምጺ 
ኢትዮጵያውያን ንኽስማዕ ዘይኰነ፡ ነቲ 
ማሕበረሰብ ዓለምን ስርዓታት ኢትዮጵያን 
ድምጹ ንኸይሰምዑ ዝደፈኑዎ እዝኒ 
ንምኽፋት’ዩ ነይሩ። “ንብረትካ ንብረተይ 
እዩ” ኢሉ ምስ ዝጻብኣካ ወገን፡ ኣብ ሓደ 
መጋባእያ ቀሪብካ፡ ዓማጺኻ ኣብ ገዛእ 
ንብረትካ ምሳኻ ማዕረ ድምጺ ንኽህሉዎ 
መዋእልካ ኣብ ቃልሲ ኣይተሕልፎን ኢኻ። 
ኣብ ንብረትካ “ዓማጺኻ፡ ማዕረ ዕድል ናይ 

ምውሳን ባይታ ክወሃቦ ነይሩዎ” ኢሉ 
ዘላግጽ ፍጡር፡ ክሳብ ክንደይ’ዩ ደንቆሮ።   
 ዶክተር ያዕቆብ ዝሓዞ መርገጺ 

ዘይቅቡልን ሓደገኛን ምዃኑ፡ መላኩ ተገኝ 
ዝተባህለ ኢትዮጵያዊ ጸሓፊ ገሊጹዎ 
ንረኽቦ። መላኩ ተገኝ፡ ኤርትራውያን 
ብሃይማኖትን ዓሌትን ዝተመቓቐሉ 
ህዝቢ ምዃኖም፡ ሓባራዊ ሃገራዊ መንነት 
ንኸቚሙ ግድል ዝዀኖምን ሕቶ 
ዕጥቃዊ ቃልሶም ንናጽነት፡ ሕቶ መግዛእቲ 
ዘይኰነ፡ ሕቶ ምፍንጫል እዩ ነይሩ ኢሉ 
ዝኣምን ምዃኑ ኣብ ጽሑፉ ኣንጸባሪቑዎ 
ኣሎ። የግዳስ ኣብ ጒዳይ ረፈረንደም ምስ 
እንመጽእ፡ ነቲ ኩነታት ብቕኑዕ መልክዑ 
ተገንዚቡዎ ንረኽቦ፤ ከምዚ ድማ ይብል፥ 
ሓደ ዘየካትዕ ሓቂ ጐሊሑ ወጺኡ ኣሎ፥ ሓደ ዘየካትዕ ሓቂ ጐሊሑ ወጺኡ ኣሎ፥ 

ህዝብታት ኤርትራ - በቲ ኣዝዩ ነዊሕን ህዝብታት ኤርትራ - በቲ ኣዝዩ ነዊሕን 
ጅግንነታዊ ቃልሶምን - ተዓዊቶም ኣለዉ። ጅግንነታዊ ቃልሶምን - ተዓዊቶም ኣለዉ። 
ጽሕፍቶ ሃገሮም ምውሳን ድማ ንኣኦም ጽሕፍቶ ሃገሮም ምውሳን ድማ ንኣኦም 
ይምልከት። ገለ ገለ ኢትዮጵያውያን ካብዚ ይምልከት። ገለ ገለ ኢትዮጵያውያን ካብዚ 
ዝፍለ ሓሳብ እንተለዎምን ‘ኤርትራ ኣካል ዝፍለ ሓሳብ እንተለዎምን ‘ኤርትራ ኣካል 
ኢትዮጵያ እያ’ እንተኢሎምን ከምኡ’ውን ኢትዮጵያ እያ’ እንተኢሎምን ከምኡ’ውን 
ካብ ህዝብታት ኤርትራ ወጻኢ፡ ካልእ ሰብ ካብ ህዝብታት ኤርትራ ወጻኢ፡ ካልእ ሰብ 
ዕድል ኤርትራ ክውስን ኣለዎ ዝብል ዕድል ኤርትራ ክውስን ኣለዎ ዝብል 
ሓሳብ እንተኣቕሪቦምን፡ ሓደገኛ ዝዀነ ሓሳብ እንተኣቕሪቦምን፡ ሓደገኛ ዝዀነ 
ሕልሚ’ዮም ዘሳስዩ ዘለዉ።ሕልሚ’ዮም ዘሳስዩ ዘለዉ። (Melakou 
Tegegn. ‘Eritrea: Evolution Towards 
Independence and Beyond.’ 1994: 
ገጽ 75)
  ናብ ዶክተር ያዕቆብ ምስ እንምለስ፡ 

ኣብ ዝቕጽል ገጽ መጽሓፉ፡ እታ ዝቐረበት 
ሕቶ ‘ናጽነት ትደሊ’ዶ ኣይትደልን’ ትብል 
ነይራ ክብል ከምዘይጸንሐ፡ ናጽነት ወይ 
ባርነት ዝብል መንፈስ ስለዝነበራ፡ ነቲ 
ህዝቢ ኣማራጺ ኣይሃቦን ዝብሉ ሰባት 
ኣለዉ፡ ብማለት ነቲ ናይ ልቡ ሓሳብ 
ብስም ካልኦት ከተንፍሶ ንርእዮ። እታ 
ሕቶ፡ ‘ናጽነት ትደሊዶ ኣይትደልን?’ 
ትብል ነይራ ዝበላ’ኮ፡ ንባዕላ ምርጫ እያ፤ 
ምኽንያቱ እቲ ኣድማጺ ‘እወ እደሊ’፡ 

‘ኣይፋል ኣይደልን’ ክብል ስለእተኽእሎ።  
 እዞም ኢትዮጵያውያን ጸሓፍቲ፡ “ኣብ 

50ታት እዋን ፈደረሽን፡ ዝበዝሐ ካብ 
ህዝቢ ኤርትራ ንሕብረት ምስ ኢትዮጵያ 
እዩ መሪጹ” ዝብሉ ካብ ኮኑ፡ “እቲ ህዝቢ 
ናጽነት ኣይደልን’ዩ ነይሩ” ማለቶም’ዩ 
ዘስምዕ። ከምኡ ካብ ነበረ ግን፡ እንታይ 
ደኣ ኣብ እዋን ረፈረንደም እቲ ዕድል 
እናሃለዎ “ኣይፋል ንናጽነት” ዘይመረጸ? 
ከምቲ ንሳቶም ዝብሉዎ፡ ዝበዝሐ ካብ 
ህዝቢ ኤርትራ ውህደት ምስ ኢትዮጵያ 
ዝደሊ እንተዝነብር፡ “ኣይፋል ንናጽነት” 
ዝብል ምርጫ ብምውሳድ፡ ካልእ ክመጽእ 
ንዝኽእል ኵነታት መቋመተ ነይሩ፣ ግን 
ኣይገበሮን። ሕልሙን ሕልሚ እዞም 
ዘልዓልናዮም ጸሓፍትን ፖለቲከኛታትን 
ኢትዮጵያ ኣብ ክልተ ጫፋት ስለዝነበረ፡ 
እቲ ሓቂ ካልእ ኮይኑ’ዩ ተጋሂዱ። ህዝቢ 
ኤርትራ፡ ንመላእ ዓለም ብዘደነቐ መልክዕ’ዩ 

ናይ ልቡ ዝገበረ። እዞም ሰባት ግን፡ 
ምንዮትን ክውንነትን በበይኖም ምዃኖም 
ስለምንታይ’ዮም ዘይግንዘቡ?   
ኣብ ዩኒቨርሲቲ ኣዲስ ኣበባ መምህር 

ናይ ሕጊ ዝዀነ ተሓጋጋዚ ፕሮፈሰር 
ደረጀ ዘለቀ ዝተባህለ ኢትዮጵያዊ፡ ሓደ 
እዋን ኣብ ‘አንድ አፍታ’ ዝበሃል መራኸቢ 
ብዙሃን ቀሪቡ ብዛዕባ’ዚ ንህዝቢ ዓለም 
ዘደነቐ መስርሕን ውጽኢትን ረፈረንደም 
ኣመልኪቱ ብኸምዚ ዝስዕብ ምስክርነቱ 
ሂቡ ነይሩ፡- 
..ኤርትራውያንኮ ብጋህዲ ኣብ ሰፊሕ 

ህዝባዊ መድረኽ ብዝተኻየደ መስርሕ 
እንታይ ዓይነት ሰባት ምዃኖም ብዘየዳግም 
መገዲ ነጊሮምና እዮም። ኣይኰነን ድዩ? 
ናብቲ ረፈረንደም’ኮ ብቓሬዛ ከይተረፈ 
ይኸዱ ነይሮም. . .።
ፕሮፈሰር ደረጀ ብዛዕባ መስርሕን 

ውጽኢትን ረፈረንደም ሓቀኛ ምስክርነቱ 
ምሃቡ ዘመስግኖ እዩ። የግዳስ፡ ከምቶም 
ኣቐድም ኣቢልና ዝረኣናዮም ጸሓፍቲ 
ምዃኑ ከይተርፎ፡ ኣስዕብ ኣቢሉ፡ ነታ 
ዝቐረበት ሕቶ፡ ‘ናጽነትዶ ወይስ ባርነት?’ 
እትብል ከምዝነበረት ብምግላጹ፡ ነቲ 
ኣቐዲሙ ብዛዕብኡ ዝጸንሓና ምስሊ ባዕሉ 
ኣህሲሱዎ።    
ኣብዚ ክዝከር ዘለዎ ነጥቢ፡ ኤርትራውያን 

ኣብ ውሳነ ስርዓት ፈደረሽን ዝዀነ ይዅን 
እጃም ኣይነበሮምን። ብሓይሊ እዩ 
ተተግቢሩ። ኣብ ምፍራሱ’ውን እንተኾነ፡ 
እንትርፎ ገለ ኣባላት ሰልፊ ሕብረት፡ 
ዝዀነ እጃም ኣይነበሮምን። ስለዚ፡ ኣብ 
ክልቲኦም ወሰንቲ መድረኻት ድምጺ 
ህዝቢ ኤርትራ ከምዘይተሰምዐ ምዝካር 
የድሊ። 
 ካልእ ምስታ ‘ናጽነትዶ ወይስ ባርነት’ 

እትብል ግግይቲ መጐተ ተተሓሒዛ 
ክትምለስ ዘለዋ ነጥቢ ኣላ። እታ ሕቶ 
‘ናጽነት ዲኻ ትደሊ ባርነት?’ እትብል 
እንተነይራ፡ እዞም ዝተጠቕሱ ጸሓፍትን 

ፖለቲከኛታትን፡ ብኸመይ መገዲ በተን 
ቀሪበን ዝነበራ ‘እወ’ን ‘ኣይፋል’ን ክትምለስ 
ከም እትኽእል ግን ከረድኡና እንተዝኽእሉ 
ግርም ነይሩ። እታ ባዕላቶም ዝቐረጹዋ ሕቶ 
ክትምለስ እንተኾይና፡ ‘ናጽነት እየ ዝደሊ’ 
ወይ ድማ ብኣንጻሩ ‘ባርነት እየ ዝደሊ’ 
ብዝብል መልሲ እምበር፡ ብ’እወ’ ወይ 
ብ’ኣይፋል’ ክትምለስ ፈጺማ ኣይትኽእልን 
እያ። ንኣብነት ሓደ ሰብ፡ ‘’ኣራንሺዶ ይሕሸካ 
ወይስ በናና?’ ተባሂሉ እንተተሓቲቱ፡ ‘እወ’ 
ወይ ‘ኣይፋል’ ኢሉ ክምልስ ኣይክእልን 
እዩ። ‘ኣራንሺ ይሕሸኒ’ ወይ ድማ ‘በናና 
ይሕሸኒ’ ኢሉ’ዩ ክምልስ ዝኽእል። ስለዚ፡ 
እታ ቀሪባ ነይራ ዝብሉዋ ሕቶን እተን 
ዝነበራ ክልተ ሓቀኛ ምርጫታትን ‘እግርን 
ከበሮን በበይኑ’ እየን ነይረን። ኮይኑ ድማ፡ 
ምስ ሓቂ ስለ ዝተጋጨዉ፡ መጐተኦም 
ብላሽ ኮይኑ ተሪፉ። 

ይቕጽልይቕጽል

ሕጉስ ቅንያት - ረፈረንደም

ሰረበ እስቲፋኖስ

(5ይ ክፋል)

ንፉዓት ተመሃሮ ካባና እንታይ’ዩ 
ዝፈልዮም ኢልና ሓሲብና ንፈልጥዶ? 
ገለ ተመሃሮ ምሉእ መዓልትን ለይትን 
ኣጽኒዖም ውጽኢቶም ኣይግድን 
ክኸውን እንከሎ፡ ገለ ድማ ከጽንዑ 
ብዙሕ ዘይርኣዩ ክንሶም ግን ምስጉን 
ውጽኢት ከምጽኡ ንዕዘቦም። እዝስ 
ካብ ምንታይ ይኸውን? ፍሉይ 
ኣእምሮኣዊ ብልሒ ድዩ ወይስ 
ብተወርሶ ዝረኸብዎ ብልጫ? እቲ 
ሕቶ ብዙሕ ክኸውን ይኽእል’ዩ። 
እቲ መልሲ ግን ሓደ’ዩ። ኣብ መንጎ 
ንፉዓትን ማእከሎትን ትሕት ዝበሉን 
ዘሎ ፍልልይ ካብ ከመይ ገይርካ 
ተጽንዕ’ዩ ዝብገስ። መጽናዕቲ ከም 
ኵሉ ዓውዲ ሞያ ወይ ክእለት’ዩ። 
ተመሃሮ ኣብ ጒዕዞ ትምህርቶም 
ዕውታት ክኾኑ፡ ልዑል ናይ ምጽናዕ 
ክእለት ከጥርዩ ኣለዎም። ተመሃሮ 
ፈለማ ንምጽናዕ ክምሃርዎ ኣለዎም። 
ብድሕሪኡ ይለማመድዎ፡ የማዕብልዎ 
ምስጉን ውጽኢት ድማ የመዝግቡ። 
ንምጽናዕ ከም ሞያ እንተ ሒዝናዮ፡ 
ኣብ ካልኣይ ደረጃ እንጥቀመሉ 
ጥበብ መጽናዕቲ ኣብ ደረጃ ኮለጅ 
ኣይሰርሕን’ዩ። ንዕኡ ዝምጥን ጥበብ 
ኣጸናንዓ ከነማዕብል ኣለና። 

ውጽኢታዊ ናይ ምጽናዕ ክእለት 
ዝተፈላለየ ክእለታት ዘጠቓለለ’ዩ። 
ምሕደራ ግዜ፡ ንገዛእ ርእሲ 
ምቊጽጻር፡ ኣድህቦ፡ ምዝካር፡ 
ውዳበን ጻዕርን ዝኣመሰሉ ክእለታት 
ይሓቍፍ። ልዑሊ ዅሉ ድማ ልዑል 
ናይ ምዕዋት ባህጊ ክህልወና ኣለዎ።

ውጽኢታዊ ናይ ምጽናዕ ልምዲ 
ከነማዕብል፡ ፈለማ በየናይ ኣገባብ 
ክንምሃር እዩ ባህ ዝብለና ክንፈልጦ 
ኣለና። ወከፍ ተመሃራይ ናይ 
ገዛእ ርእሱ ናይ ምምሃር ቅዲ 
ወይ ዝመርጾ ኣገባብ ኣመሃህራ 
ኣለዎ። ስለዚ ንገዛእ ርእስና፡ ነገራት 
ብዝበለጸ ዝዝክሮም፡ ብምስማዕ ድዩ? 
ብምርኣይ ድዩ? ወይ ብምልምማድ 
ወይ ብምምኳር? ኢልና ንሕተታ። 
ነዞም ናይ ምምሃር መንገዲ ከኣ 
ብጸወታን ዝተፈላለየ ንጥፈታትን 
ነማዕብሎም። ሰለስተ መንገድታት 
ምምሃር እዮም ዘለዉ። ርእየታዊ፡ 
መሳምዖኣዊ (ናይ ምስማዕ)፡ 
ተግባራዊ (ብኢድካ ብምስራሕ)። 
ኣብ ከባቢና ንዝርከቡ ነገራት በዞም 
ስለስት መንገድታት ንመሃሮም 
ክኸውን እንከሎ፡ ብዝበለጸ ግን፡ ናብ 
ሓደ ዝዛዘና ኢና። ይኹን እምበር 

ነዞም ሰለስተ መንገድታት ምምሃር 
ብምምዕባል ናይ ምጽናዕ ልምድና 
ክነዕብዮ ንኽእል ኢና። በዚ ኸኣ 
ትምህርታዊ ጒዕዞና ውጽኢታዊ 
ክኸውን ይኽእል።

* ብመንገዲ ርእየታዊ ናይ 
ምምሃር ዓቕምና ንምዕባይ፡

- ንእነጽንዖ ብሓሳብ ንቕረጾ

- ኣብ ጥራዝና እንጽሕፎ (ኖት 
ንገብሮ) ሕብሪ ንጠቐም

- መምህርና ዝህበና መግለጺ 
ብሓሳብና ንቕረጾ

- ስእልን ድያግራምን ንጠቐም

- ኣብ ጥራዝና ኣእምሮኣዊ ካርታ 
ነስፍር ወይ ንጠቐም

- ካብ ቪድዮታት ንምሃር

* ብመንገዲ መሳምዖኣዊ ናይ 
ምምሃር ዓቕምና ንምዕባይ

- ኣብ ቴፕ ዝተመልኡ 

ሸባብሸባብ
ሃሃ ማማ መመ ተተኤኤ

መላመዲታት ንስማዕ

- ንዝጸሓፍናዮ ኖት ባዕልና 
እናኣንበብና ኣብ ቴፕ ብምምላእ 
ንስምዓዮ

- ዓው ኢልና ነንብብ

- ኣብ ክፍሊ ዝተምሃርናዮ 
ሓሳባትን ምስ ብጾትና ኴንና 
እነጽንዖምን ንዘራረበሉ

- ኣብ ክፍሊ ዝግበሩ ዘተታት 
ንሳተፎም

* ብመንገዲ ተግባራዊ (ብኢድካ 
ምስራሕ) ናይ ምምሃር ዓቕምና 
ንምዕባይ

- ክነጽንዕ ከለና ሓፍ ንበል ወይ 
እናተንቀሳቐስና ነጽንዕ

- ክነጽንዕ ከለና ስሩዕ ዕረፍቲ 
ንውሰድ

- ክነጽንዕ እንከለና ኢድና 
ንጠቐመሉ (ንጽሓፍ)

- ናይ ምምሃር ዓቕምና ንምብራኽ 
ኮምፕዩተር ንጠቐም

- እናተንቀሳቐስና ከለና ንዕዮና 
ወይ ነቲ ኖትና ንዘክሮ

ውጽኢታዊ ናይ ምጽናዕ ልምዲ ውጽኢታዊ ናይ ምጽናዕ ልምዲ 

ቤቲኤል ሰሎሞንቤቲኤል ሰሎሞን

ኣካዳሚኣካዳሚ

መዓልታዊ ምጽናዕ
መጽናዕትታ ከም ዝሕብርዎ 

ንዝተምሃርናዮ ቀልጢፍና ምስ 
ዘይነጽንዖ፡ ኣብ ክፍሊ ካብ 
ዝተመሃርናዮም እቶም 80% ኣብ 
ውሽጢ 24 ሰዓታት ኢና ንርስዖም 
ይብል። ካብዚ ሓቂ ብምብጋስ 
እምብኣር ንፉዓት ተመሃሮ ኣብ 
ቀዳማይ መዓልቲ ናይ ትምህርቲ 
ግዜኦም እዮም ምጽናዕ ዝጅምሩ። 
ንፉዓት ተመሃሮ፡ ካብታ ቀዳመይቲ 
መዓልቲ ምጅማር ናይ ሓድሽ 
ትምህርቲ መጽናዕቲ ይጅምሩ። 
መዓልታዊ ንዝጽሓፍናዮ ኖት 
ኣጽኒዕና ናብ ክፍሊ ምስ እንኣቱ፡ 
ዝሓለፍናዮ ክንዝክሮን ንሓድሽ 
ትምህርቲ ንኣእምሮና ከነበራብሮን 
ይሕግዘና። ዝጸሓፍናዮ ኖት ድሕሪ 
ወከፍ ክፍለ ግዜ ምጽናዕ ወይ ድማ 
ኣብ ውሽጢ 24 ሰዓት ቀልጢፍና 
ምጽናዕ ናይ ምምሃር ዓቕምና ኣብ 

ምሕያል ሓጋዚ’ዩ። ተደጋጋሚ 
መዓልታዊ ምጽናዕ ኣብ ናይ ነዊሕ 
ዝኽሪ መኽዘን ክንስንድ ዘኽእለና’ዩ። 
ድሕሪ ትምህርቲ መዓልታዊ ንሓደ 
ሰዓት ምጽናዕ ልዕሊ’ቲ ድሕሪ ገለ 
መዓልታት ንንውሕ ዝበለ ሰዓታት 
እነጽንዖ ውጽኢታውነት ኣለዎ።

ሰሙናዊ ምጽናዕ
ኣብ መወዳእታ ሓደ ሰሙን 

ነቶም ኣብ ውሽጢ እታ ሰሙን 
ዝተመሃርናዮም ምጽናዕ ልዑል 
ጥቕሚ ኣለዎ። እዚ ዝኽርና 
ከም ዝሕደስን ነቲ ትሕዝቶ 
ብዝያዳ ክንዝክሮን ክነማዕብሎምን 
የኽእለና። ምድግጋም ንምዝካር 
ወሳኒ መንገዲ’ዩ። ንዝተመሃርናዮ 
ደጋጊምና ምርኣይ ሓንጐልና 
ናብቲ ትሕዝቶ ክቐንዕ ሓይሊ 
ንፈጥረሉ ኣለና። እዚ ምግባር ድማ 
ንዝተምሃርዮ ብዝቐለለ ክንዝክሮ 
ይሕግዘና።

ቅድሚ ፈተና ምጽናዕ
እዚ እዋን ካብ 3 ክሳዕ 5 ሰዓታት 

እነጽንዓሉ እዋን እዩ። ልክዕ’ዩ 
መዓልታውን ሰሙናውን ብግቡእ 
እንተ ኣጽኒዕና ቅድመ ፈተና ዘሎ 
ናይ ምጽናዕ ግዜ ከቢድ ኣይኮነን። 
ይኹን እምበር ንፈተና ንዳሎ ከም 
ዘለና መጠን ኣብዚ እዋን ብግቡእ 
ከነጽንዕ ንግደድ ኢና። ንጡፍ ኣብ 
እንኾነሉ ግዜ ውጽኢታዊ ናይ 
ምጽናዕ ግዜ ንረክብ። ስለዚ ኣብዚ 
ግዜ ምጽናዕ ኣብ ወከፍ ሰዓት ን10 
ደቒቕ ዕረፍቲ ንውሰድ። ኣብቲ ናይ 
ዕረፍቲ ግዜ ኣካላትና ነንቀሳቕስን 
ፈሳሲ ንስተን። ድኹም ኣካላት፡ 
ንኣእምሮ’ዩ ዘዳኽም።

ምቹእ ናይ ምጽናዕ ሰዓት ምምራጽ

ኣበየናይ ግዜ ተበሪህና ክነጽንዕ 
ንኽእል ክንምልሶ ዘለና’ዩ። 

ንቑሓትን ንጡፋትን ኣብ እንኾነሉ 
ግዜ ኢና ዝያዳ ሓበሬታ ክንእክብ 
ንኽእል። ስለዚ ኣብ ሰዓታት ንግሆ 
ዝያዳ ንቑሓትን ንጡፋትን ንኸውን 
እንተ ዄንና ንግሆ ነጽንዕ። ምሸት 
ዝብርሃና እንተ ኾይኑ ድማ ምሸት 
ነጽንዕ። ምቹእ ናይ ምጽናዕ ሰዓታት 
ኣብ ምምራጽ እንተ ተሸጊርና ግን 
ንቑሓትን ንጡፋትን ኣብ ዝኾናሉ 
ሰዓታት ጥራይ ነጽንዕ።

መቚሽሽ ሰዓታት፡ ኣብ 
መጽናዕቲ ነውዕሎ
ንመጽናዕቲ ካብ ዝምደብናዮ ግዜ 

ብተወሳኺ ዕድል ምስ እንረክብ 
ንምጽናዕ ድሕር ኣይንበል። 
ኣብ ንእሽቶ ወረቐት መዘኻኸሪ 
ብምጽሓፍ ተላኢኽና ኣብ ንኸደሉ 
ግዜ፡ ሪጋ ኣብ ንጽበየሉ እዋን ነጽንዕ። 
ሓደ ክፍለ ግዜ ብኣጋጣሚ ምስ 

ዝስረዝ ንኽነጽንዕ ድሕር ኣይንበል። 
ምሸትን ቀዳመ ሰንበት’ውን ጥራዝና 
ካብ ምግንጻል ኣይንብኮር።

ኣተኵሮ ምቕናይ
ክነጽንዕ ኣብ እንዳለወሉ ግዜ 

ስለምንታይ ነጽንዕ ኣለናን እንታይ 
ኢና ክንረክብን ዝብል ሕቶ ንነብስና 
ንሕተታ። ነዚ ምስ ኣነጸርና ምጽናዕ 
ንጀምር። ጎቦ ልብና ዄንና ብገለ 
ነገር እናተረበሽና ምስ እነጽንዕ፡ 
ግዜና ኢና ብኸንቱ ነባኽን ዘለና። 
ስለዚ ኣብ ግዜ ምጽናዕ ኣቓልቦና 
ምሉእ ብምሉእ ናብ ምጽናዕ’ዩ 
ክኸውን ዘለዎ።

ምውዳን ግዜ
ናይ መጽናዕቲ ግዜ ምውጻእ 

ኣገዳሲ’ዩ። ንወከፍ ዓውደ ትምህርቲ 
እኹል ግዜ ብምምዳብ ነታ ትኸብደና 
ዓወደ ትምህርቲ ዝበዝሐ ግዜ 
ንሃባ። ቀዳምነት ምንጻር ወሳኒ’ዩ። 
እኹል ናይ ምጽናዕ ግዜ ክንረክብ 
ነቶም እነካይዶም ንጥፈታት ከከም 
ቀዳምነቶም ነከናውኖም። መዓልታዊ፡ 
ሰሙናዊ፡ ወርሓዊ ዝብል ውጥን 
ይሃልወና። ብመሰረት ውጥንና ድማ 
ንጥፈታትና ነሰላስል።

ከመይ ገይርና ነጽንዕ ዝብል ሕቶ 
ክንምልሶ ኣገዳሲ’ዩ። ኣብ ዝመጽእ 
ትሕዝቶና ን’SQ3’ ዝብል ጥበብ 
ክንርእይ ኢና። ብሩኽ ቅነ።

 ኣብርሃም ዮሃንስ (ወዲ ዕቋር)ኣብርሃም ዮሃንስ (ወዲ ዕቋር)

 እዚ ተወርዋሪ ሓይሊ-ዓላ እዚ ተወርዋሪ ሓይሊ-ዓላ

መዓስ ነጽንዕመዓስ ነጽንዕ

መጽናዕቲ ከም ኵሉ ዓውዲ ሞያ ወይ 
ክእለት’ዩ። ተመሃሮ ኣብ ጒዕዞ ትምህርቶም 
ዕውታት ክኾኑ፡ ልዑል ናይ ምጽናዕ ክእለት 
ከጥርዩ ኣለዎም። ተመሃሮ ፈለማ ንምጽናዕ 
ክምሃርዎ ኣለዎም። ብድሕሪኡ ይለማመድዎ፡ 
የማዕብልዎ ምስጉን ውጽኢት ድማ 
የመዝግቡ።

ስድራቤትስድራቤትስድራቤትስድራቤት
ዮሴፍ ሃይለማርያምዮሴፍ ሃይለማርያም

ሎሚ ኣብ ER-TV
ሰዓት    መደብ

12፡00  ሃገራዊ መዝሙር
12፡02  ዕላል  ተመክሮ
12፡30  ዜና (ትግርኛ)
12፡50  ዜና ስፖርት
12፡55  ምኽሪ ሞያውያን
13፡30  ዜና (ዓረብ)
13፡40  ለሰ ስፖርት
14፡15  ዶክመንት
15፡55  ደሃይ ሕትመት
16፡40  ሰሙናዊ ፍጻመታት   
   ስፖርት
17፡00  ዜና (ትግርኛ)
17፡15  ድራማ
17፡30  ዜና (ዓረብ)
17፡40  ዶክተራት ኣብ         
  ስትድዮ 
18፡35  ዶክመንት
19፡25  ሃሎ ቈልዑ
20፡00  ዜና (ትግረ) 
20፡15  መደብ ዋልታ
21፡00  ዜና (ትግርኛ)
21፡25  እንዳ-ዝማም
22፡00  ዜና (ዓረብ)
22፡10   ጽባቐ
22፡30  ዜና (እንግሊዝ)

ህ/ሪፖብሊክ ቻይና 
75 ዓመታት ኣብ ጕዕዞ ምዕባለ 

31 ዓመታት ምሕዝነት ምስ ኤርትራ

ትርጕም፦ ዮሴፍ ሃይለማርያም

ሊ ሺያንግ (Li Xiang) - ኣምባሳደር ህ/ሊ ሺያንግ (Li Xiang) - ኣምባሳደር ህ/
ሪፕ ቻይና ኣብ ኤርትራሪፕ ቻይና ኣብ ኤርትራ

 ሓደ ጥቅምቲ 2024፡ መበል 75 ዓመት 
ምምስራት ህዝባዊት ሪፖብሊክ ቻይና 
እያ። ኣብ ዝሓለፈ 75 ዓመታት፡ ኣብ 
ትሕቲ መሪሕነት ዴሳዊ ሰልፊ ቻይና፡ 
ኣማኢት ሚልዮናት ቻይናውያን፡ 
ኣበርቲዖም ስለ ዝሰርሑ፡ ተኣምራታዊን 
ቅልጡፍን ቊጠባዊ ዕብየት ቻይናን 
ንነዊሕ ዝጸንሕ ማሕበራዊ ርግኣትን 
ክፈጥሩ ክኢሎም እዮም። 
ሎሚ፡ ቻይና ኣብ ቊጠባዊ ዕብየት ሎሚ፡ ቻይና ኣብ ቊጠባዊ ዕብየት 
ታሪኻዊ ዝላ ከተረጋግጽ ክኢላ ዘላ ሃገር ታሪኻዊ ዝላ ከተረጋግጽ ክኢላ ዘላ ሃገር 
እያ፦እያ፦
ቻይና፡ ኣብ’ዚ ግዜ’ዚ ብዘለዋ ዝዓበየ 
ሓፈሻዊ ንግዲ ኣቚሑ፡ መጠን ሰንዓን 
ዕቚር ሃብቲ ሃገርን፡ ኣብ ዓለም መበል 
2ይቲ ዝዓበየ ቍጠባ ስለ ዝሃነጸት፡ ኣብ 
ዓለምለኻዊ ቊጠባዊ ዕብየት፡ ልዕሊ 30% 
ከተበርክት በቒዓ ኣላ። ካብ ህዝባ ን800 
ሚልዮን ካብ ድኽነት ብምውጻእ ድማ፡ 
ንዅሎም ቻይናውያን ብማእከላይ ደረጃ 
ዝዕቀን ምቹእ ሂወት ከምዝመርሑ 
ተገይሩ ኣሎ። እዚ ከኣ፡ ንዘመናት ዝቐጸለ 
ሕልሚ ሃገረ ቻይና እዩ። ኣብ ናይ ፈለማ 
መፋርቕ ናይ’ዚ ዓመት’ዚ፡ ጃምላ ዘቤታዊ 
እቶት ቻይና፡ 8.6 ትሪልዮን ዶላር 
ኣመሪካ በጺሑ። በዚ ከኣ፡ ቊጠባ ቻይና 
ብገምጋም ዓመታዊ 5 ሚእታዊት ወሰኽ 
እናኣመዝገበ ይግስግስ ብምህላዉ፡ ነዊሕ 
እዋን ዝቐጸለ ቀዋሚ ዕብየት ከረጋግጽ 
ክኢሉ ኣሎ። 
ቻይና ልዑል ብቕዓት ዕብየት 
እናመዝገበት ትግስግስ ዘላ ሃገር እያ። 
ኣብ’ዚ ግዜ’ዚ፡ ቊጠባ ቻይና፡ ኣብ 
መስርሕ ምስግጋር ካብ ዝለዓለ-ፍጥነት 
ዕብየት፡ ናብ’ቲ ብዝለዓለ ብቕዓትን ምህዞን 
ዝምእዘን ሞዴል ተሰጋጊሩ ኣሎ። እዚ ከኣ፡ 
ኣብ ቻይናውያን ናይ ዕግበት ስምዒት 
ክውስኽ ኣኽኢሉ ኣሎ። ቻይና፡ ካብ’ቲ 
ዝረሓቐ ወገን ናይ ወርሒ፡ ናይ ፈለማ 
ቅምሶ ምልክት ናይ ወዲ-ሰብ ክትእክብ 
ዝበቕዐት ሃገር እያ። ኣብ ፕላኔት 
ማርስ’ውን ሮቦታዊ ዓይነት መሳርሒ 
ብዓወት ዝለኣኸት ሃገር ኮይና ኣላ። 
ከምኡ’ውን፡ ኣብ ከም ዓሚቚ-ማያትን 
ዓሚቚ ምድሪን ዳህሳስ ኣብ ምክያድ፡ 
ኣብ ውድድር ዲጂታላዊ ኤለክትሮኒካዊ 
ፍርያትን ኣብ ምስናዕ ዓበይቲ ነፈርቲን 
ዝኣመሰሉ መዳያት፡ ርኡይ ዓወታት 
ኣመዝጊባ። ቻይና ናብ ናይ ሓምላይ 
ዕብየት ሞዴል ናይ ምስግጋር መደባ 
ብዝለዓለ ኣቀላጢፋቶ ኣላ። ስለዚ፡ ኣብ 
ዓለም እቲ ዝዓበየ ዓቕሚ ዘለዎ ተተካኢ 
ጸዓት ከተተኣታቱ ዝኸኣለትን ኣብ ዓለም 
ሓደ ርብዒ ሓዲሽ ሓምላይ ቦታ ክህሉን 
ኣበርክቶ ዝገበረት እያ። ቻይና ኣብ 
ዓለም እቲ ዝዓበየ ትምህርቲ፡ ማሕበራዊ 
ውሕስነትን ስርዓተ ጥዕናን ክትሃንጽ ስለ 
ዝኸኣለት፡ ህዝባ እናዓበየ ዝኸይድ ስምዒት 
ደስታን ዕግበትን፡ ሓጐስን ውሕስነትን 
ከስተማቕር በቒዑ።  
ኣብዚ እዋን’ዚ፡ ቻይና ምስ ካልኦት ሃገራት 
ርክባ ብዝለዓለ ደረጃ እተስፍሕ ዘላ ሃገር 
እያ። ቻይና፡ ምስ ልዕሊ 140 ሃገራት 
ንግዳዊ ርክብ ብምፍጣራ፡ ዝዓበየ ደረጃ 
ክትሕዝ ኣኽኢሉዋ ኣሎ። ተበግሶ ‘ቅናትን 
መገድን’፡ ካብ’ቲ ዝተሓስበሉ ጀሚሩ፡ 
ዛጊት ልዕሊ 3000 ናይ ምትሕግጋዝ 
ፕሮጀክትታት ክምስረት ሓጊዙን፡ ናይ 
ኣስታት 1 ትሪልዮን ዶላር ኣመሪካ 

ወፍሪ ከለዓዕልን ኣኽኢሉን እዩ። ነተን 
ኣብ ‘ተበግሶ ቅናትን መገድን’ ዝተጸንበራ 
ሃገራት ድማ፡ ናይ 420 ሽሕ ዕድላት 
ስራሕ ክፈጥረለን ክኢሉ ኣሎ። ኣብ ናይ 
ፈለማ መፋርቕ ናይ’ዚ ዓመት’ዚ ድማ፡ 
26,870 ናይ ደገ ናይ ወፍሪ ኩባንያታት 
ኣብ ቻይና ተመሰሪተን እየን። እዚ ከኣ፡ 
ዓመታዊ ብ14.2% ዕብየት ዘመዝግብ 
ዘሎ ኰይኑ፡ ከም ውጽኢቱ፡ ኣብ ቻይና 
ናይ ኣስታት 500 ቢልዮን RMB 
(ገንዘብ ቻይና) ዝበጽሕ ናይ ወጻኢ ወፍሪ 
ከምዝህሉ ገይሩ ይርከብ። ቅድሚ ክልተ 
ወርሒ፡ መበል 20 ማእከላይ ኮሚቴ 
ዴሳዊ ሰልፊ ቻይና፡ መበል 3ይ ሓፈሻዊ 
ኣኼባኡ ኣካዪዱ ነይሩ። ኣብ’ቲ ኣኼባ፡ 
ዘመናውነት ቻይና (Chinese mod-
ernization) ንምሕያል ዘኽእል ጽገና 
ንኽዓምቝ ውሳነ ተመሓላሊፉን፡ ከምኡ 
ድማ፡ ቻይና ምስ ካልእ ክፋል ዓለም 
ብዝበለጸ ንኽትራኸብ ዝሕግዛ ኣገደስቲ 
ውጥናት ተሓንጺጹን። ስለዚ፡ ቻይና፡ ምስ 
ካልእ ዓለም ርክባ ንምሕያል፡ ዓሚቚ 
ጽገናዊ መስርሕ ከተካይድ እያ፣ ብፍላይ 
ድማ፡ ዘመናውነት ቻይና ብዝበለጸ 
ንምንጽብራቕ ኣበርቲዓ ክትሰርሕ እያ። 
ብዘይካ’ዚ፡ ምስ ካልእ ዓለም ካብ 
እትገብሮ ክፉትነት ወይ ርክባት ክህልዋ 
ኣብ ዝኽእል ረብሓታት ከተተኵር እያ። 
ከምኡ’ውን ሰላማዊ ምዕባለ፡ ሓባራዊ 
ረብሓ ዝህብ ምትሕግጋዝን ናይ ሓባር 
ብልጽግናን እተስተማቕር ዘመናዊት 
ዓለም ንምፍጣር፡ ክትደፍኣሉ እያ። 
ቻይና ናጻ ናይ ወጻኢ ፖሊሲ ሰላም ቻይና ናጻ ናይ ወጻኢ ፖሊሲ ሰላም 
ኣጽኒዓ ዝሓዘትን ኣብ ህንጸት ናይ ሓባር ኣጽኒዓ ዝሓዘትን ኣብ ህንጸት ናይ ሓባር 
መጻኢ ዘለዎም ሕብረተሰባት ትግስግስን መጻኢ ዘለዎም ሕብረተሰባት ትግስግስን 
ዘላ ሃገር እያ፦ዘላ ሃገር እያ፦
 ቻይና፡ ከም ኣብ ምምዕባል እትርከብ 
ዝዓበየት ሃገርን ኣባል ግሎባዊ ደቡብን 
(Global South) ምዃና መጠን፡ መገዲ 
ሰላማዊ ምዕባለ እትኽተል፡ ሓዲሽ ዓይነት 

ዓለምለኻዊ ዝምድናታት እተተባብዕ፡ 
ተግባራት ዕብለላን ዓሎቚን እትቃወም፡ 
ዓለምለኻዊ ርትዕን ፍትሕን እትጣበቕ 
ሃገር እያ። ቻይና፡ ኣብ ተበግሶ ግሎባዊ 
ምዕባለ፡ ተበግሶ ግሎባዊ ውሕስነትን 
ተበግሶ ግሎባዊ ስልጣነን፡ ከምኡ’ውን 
ኣብ ምጥባቕ ንሓባራዊ ክብርታት ወዲ-
ሰብ ኣበርክቶ መታን ክትገብር፡ ምስ 
ዓለምለኻውያን ማሕበረሰባት ክትሰርሕ 
ቅርብቲ ኣላ።   
ኣብ ዝሓለፈ ቀረባ ግዜ፡ ፕረዚደንት 
ኢሳይያስ ኣፈወርቂ፡ ኣብ 9ይ ዋዕላ 
ሽርክነት ቻይናን ኣፍሪቃን (FOC-
CAC) ተሳቲፉን ምስ ፕረዚደንት ሺ 
ጂፒንግ ተራኺቡን ነይሩ። ኣብ ትሕቲ 
ስትራተጂያዊ መምርሒ ክልቲኦም 
መራሕቲ ሃገራት ከኣ፡ ስትራተጂያዊ 
ጽምዶ ቻይናን ኤርትራን፡ ናብ ሓዲሽ 
ምዕራፍ ኣትዩ። ቻይናን ኤርትራን፡ ልቢ 
ንልቢ ዝወሃሃዳ ኣብነታውያን ኣሕዋት፡ 
ንሓባራዊ ረብሓን ክልተኣዊ ዓወትን 
ዘቐድም ሰናይ ጽምዶ ዘለወን፡ ከምኡ 
ድማ ንርትዕን ፍትሕን ዝጣበቓ 
መሻርኽቲ ሃገራት እየን።    
ምሕዝነት ቻይናን ኤርትራን፡ ካብ ምሕዝነት ቻይናን ኤርትራን፡ ካብ 
ምክብባርን ሕውነትን ክልቲኡ ህዝብታት ምክብባርን ሕውነትን ክልቲኡ ህዝብታት 
ዝነቐለ እዩ፦ዝነቐለ እዩ፦
 ምሕዝነት ቻይናን ኤርትራን ምስ ግዜ 
ዕድላትን እናበረኸ እዩ ዝመጽእ ዘሎ። 
ካብ ፈለማ 100 ዓ.ም ጀሚሩ፡ ብመገዲ 
ጥንታዊ ንግዲ ሃሪ (Silk Road) ኣቢሉ፡ 
ካብ ጥንታዊት ወደባዊት ከተማ ኣዱሊስ 
ዝመጽኡ ልኡኻት ናብ’ታ ብ‘ሉዮ ያንግ’ 
(Luo Yang) እትጽዋዕ ርእሰ ከተማ 
ሰርወ-ንግስነት ምብራቕ ሃን ናይ ቻይና 
(East Han Dynasty) ይጐዓዙ ነይሮም። 
ሎሚ ኣብ ቤተ-መዘክር ዞባ ሰሜናዊ 
ቀይሕ ባሕሪ፡ ፊደላት ቻይና ዝተወቕሮ 
ናይ ነቢት ዕትሮ ተዓቂቡ ኣሎ። እዚ ከኣ፡ 
ኣብ መንጎ ቻይናን ኤርትራን፡ ታሪኽ 
ብኽብሪ ዝዝክሮ ርክባት ከምዝነበረ 
ዘመልክት እዩ። ካብ ዝሓለፈ ልዕሊ ፍርቂ 
ዘመን ጀሚሩ ድማ፡ ክልቲኦም ህዝብታት፡ 
ንሓድሕዶም ብማዕረ ተሓጋጊዞምን፡ ኣብ 
ኵሉ መዳያት ብቕንዕናን ብሕውነትን 
ምልውዋጣት ኣካዪዶምን እዮም። ስለዚ፡ 
እቲ ነቕ ዘይብልን ተሪርን መሰረት ህዝባዊ 
ርእይቶ እምበኣር፡ ዘይጽንቀቕ ምንጪ 
ምሕዝነት ቻይናን ኤርትራን እዩ።   
ምሕዝነት ቻይናን ኤርትራን፡ ካብ’ቲ ምሕዝነት ቻይናን ኤርትራን፡ ካብ’ቲ 
ንናጽነትን ሓርነትን ዘለወን ኣኽብሮት ንናጽነትን ሓርነትን ዘለወን ኣኽብሮት 

ዝነቐለ እዩ፦ዝነቐለ እዩ፦
ቻይናን ኤርትራን፡ ኣብ ዝሓለፈ ዘመን 
ሃገራዊ ናጽነተን ብዝግባእ ክግንዘባ ዝኸኣላ 
ሃገራት እየን። ኣብ ጸረ-ሃጸይነት፡ ጸረ-
መግዛእቲን ከምኡ’ውን ኣብ ጸረ-ዕብለላ 
ጎድኒ ንጎድኒ ብምዃን ሓቢረን ዝተቓለሳ 
ድማ’የን። ስለዚ፡ ካብ ቻይናን ኤርትራን 
ንላዕሊ፡ ኣብ ሃገራዊ ልኡላውነትን 
መሬታዊ ሓድነትን ዝተኸባበረ ኣካል 
የለን። ኣብ ዝሓለፈ ግዜ ዘጥረያኦ ሓባራዊ 
ተመኵሮታተን ድማ፡ ንልቢ ክልቲአን 
ሃገራት ጠሚሩ ሒዙወን ዘሎ እዩ። 
ምሕዝነት ኤርትራን ቻይናን ኣብ ሓባራዊ 
ረብሓን ምትሕጋግዝን ዝተሰረተ እዩ፦
ቻይናን ኤርትራን ዲፕሎማስያዊ 
ምሕዝነት ካብ ዝምስርታ ኣትሒዘን፡ 
ሓባራዊ ረብሓ፡ ምክብባርን ክልተኣዊ 
ዓወት ዘረጋግጽን ዝብሉ ጽኑዓት 
ኣዕኑድ ሒዘን’የን ተጓዒዘን። ቊጠባውን 
ንግዳውን ምትሕግጋዘን ብቐጻሊ ኣብ 
ምዕባይ ድማ ይርከባ ኣለዋ። ኣብ 
ባይታ ከኣ፡ ኣብ መዳያት ትሕተ-ቅርጺ፡ 
ጥዕና፡ ሕርሻ፡ ባህሊን ካልእ ጽላታትን 
ዝገብርኦ ዘለዋ ምትሕግጋዛት፡ ብቐጻሊ 
እናዓመቘ ይመጽእ ኣሎ። ቻይና፡ ንሓያሎ 
ዓመታት፡ ብተኸታታሊ ናይ ኤርትራ 
ዝዓበየት ንግዳዊት መሻርኽቲ ኰይና 
ትቕጽል ኣላ። ቻይና ምስ ኤርትራ ዘለዋ 
ዝምድና ኣብ ፖለቲካዊ ቅድመ-ኩነት 
ዝተመርኰሰ ኣይኰነን። ክልቲአን ሃገራት 
ኣብ ጥዕና፡ ሕርሻ፡ ቴክኖሎጂ፡ ትምህርትን 
ስልጠናን ዘለወን ምትሕግጋዝ ንኽልቲኡ 
ህዝብታትን ሃገራትን ብሓባር ዘርብሕ 
ኰይኑ፡ ጕሉሕ ኣብነት ና’ይቲ ኣብ መንጎ 
ዝተፈላለየ ስፍሓት ዘለወን ሃገራት ዝህሉ 
ናይ ማዕርነት፡ ሓባራዊ ረብሓን ዕዉት 
ምትሕግጋዝን እዩ። 
ምሕዝነት ኤርትራን ቻይናን ኣብ ምንጋስ ምሕዝነት ኤርትራን ቻይናን ኣብ ምንጋስ 
ርትዓዊን ፍትሓዊን ኣካዪዳ ዝተመርኰሰ ርትዓዊን ፍትሓዊን ኣካዪዳ ዝተመርኰሰ 
እዩ፦እዩ፦
ቻይናን ኤርትራን ተመሳሳሊ ሃገራዊ 
ጠባያት ዘለወን እየን። ክልቲአን ሃገራት 
ንኽብርታት ሓርነትን ናጽነትን ብዕቱብ 
ዝሰርሓሉ ኰይነን፡ ንዝገጥመን ፖለቲካዊ 
ሓይሊን ጸቕጢን ከይተምበርከኻ፡ 
ንምዕባለን ዕብየትን ኣበርቲዐን ይሰርሓ 
ኣለዋ። ዲፕሎማስያዊ ዝምድና ካብ 
ዝምስርታ ዛጊት 31 ዓመት ገይረን ኣለዋ። 
ዓለምለኻዊ ርትዕን ፍትሕን ንኸይጠሓስ 
ድማ ሓባራዊን ዕቱብን ምትሕግጋዝ 
ብምግባር፡ ሓድሕዳዊ ሽርክነት ኣለወን። 

ቻይና ምስ ኤርትራ ዘለዋ ስትራተጂያዊ 
ሓባራዊ ምትእምማንን ዓሚቝ 
ምትሕግጋዝን፡ ብዝበለጸ ክትደፍኣሉ እያ።   
ሎሚ ዓለምና፡ ኣብ ምሉእ ዘመን 
ተራእዮም ዘይፈልጡ ዓበይቲ 
ለውጢታት እዮም ዝኽሰቱላ ዘለዉ። 
ከም ውግእን ጐንጺታትን፡ ተላባዕቲ 
ሕማማት፡ ሕጽረት መግቢን ኣከባቢያዊ 
ቅልውላውን ዝኣመሰሉ ዝተፈላለዩ 
ብድሆታት ገጢሞምና ኣለዉ። ግጭት 
ፍልስጤማውያን-እስራኤላውያን፡ 
ንሕልናና ዝፈታተን ከቢድ ብድሆ ኰይኑ 
ኣሎ። እቲ ኣስተንትኖ ናይ ነፍሲ-ወከፍ 
ሰብ ዘድልዮ ሕቶ እምበኣር፡ ወዲ-ሰብ 
ናበየናይ ኣንፈት መጻኢ’ዩ ከቕንዕ ዘለዎ 
ዝብል እዩ። ልክዕ’ዩ፡ ዓለም ናብ ሓድሽ 
ናይ ህውከትን ስግግርን መድረኽ እያ 
ትኣቱ ዘላ። እንተዀነ፡ ኣንፈት ምዕባለን 
ገስጋስን ወዲ-ሰብ ከቶ ኣይክቕየርን እዩ። 
ንቕድሚት ዝግስግስ ዘሎ ታሪኽ ዓለምና፡ 
ዋላ ተጻብኦ ምዝባዕን ምግምጣልን 
የጋጥሞ፡ ኣይክቕየርን እዩ። ከምኡ’ውን 
እቲ ንማሕበረ-ሰብ ዓለም ናብ ናይ ሓባር 
መጻኢ ዝወስድ ኣንፈት ኣይክልወጥን 
እዩ። ቻይና ድማ፡ ነዚ ህዉኽን ተለዋዋጢን 
ዓለማዊ ኵነታት ንምግጣም ቆሪጻ ተላዒላ 
ኣላ። ቻይና፡ ናይ ሓባር መጻኢ ዘለዎ 
ማሕበረ-ሰብ እንሃንጸሉ፡ ምዕሩይን ርጉእን 
ሕብረ-ቀጽራዊ ዓለምን ብዓለምለኸ ደረጃ 
ኣርባሒን ኣሳታፊን ቁጠባዊ ዓውለማን 
ንምፍጣር እንደጋገፈሉ፡ ከምኡ ድማ 
ብሓባር እናሰራሕና ብድሆታትና 
እንገጥመሉ፡ ብእኡ ኣቢልና ናይ ሓባር 
ብልጽግና እነረጋግጸሉን ንዓለምና ናብ 
መገዲ ሰላም፡ ርግኣት፡ ብልጽግናን 
ምዕባለን እንዝውረሉን መልሲ ኣዳልያ 
ኣላ። 
ቻይና፡ ንዕብለላነት ምዕራብ ንምቅዋም፡ 
ካብኡ ሓሊፋ’ውን ኣብ ምውሓስ 
ዓለምለኻዊ ርትዒን ፍትሒን፡ ኣብ ምዕባለ 
ወዲ-ሰብ ኣበርክቶ ንምግባር፡ ምስ ኤርትራ 
ይዅን ምስ ኵሎም ደለይቲ ሰላምን 
ደለይቲ ምዕባለን ዝዀኑ ሓይልታት 
ሓቢራ ክትሰርሕ ድልውቲ ኣላ።



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

1 ጥቅምቲ 2024 - ገጽ 6 መበል 34 ዓመት ቁ.26

1ይ ቤት-ፍርዲ ዞባ ማእከል 
ኣስመራ 

ንግስቲ ሃይለ መሓሪ፡ ብዓል ቤተይ ፍትዊ 
ዓብደልቃድር ኣሓሚዱ ስለዝዓረፈ፡ ንዓይ 
ናይ መጻምዲ መሰለይ ይተሓለወለይ፡ 
2 ደቅና ድማ ወረስቲ ምዃኖም 
ይረጋገጸሎም ስለዝበለት፣ ዝቃወም 
እንተሎ፡ ን27/11/24 ኣብ ቤ/ፍ ቁ.49 
ይቕረብ።

ፍስሃየ ገብረዮናስ ወልደሊባኖስ፡ ብዓልቲ 
ቤተይ ወ/ሮ ሃንሱ ሓጎስ ወልደገብርኤል 
ስለዝተሰወአት፡ ንዓይ ናይ መጻምዲ 
መሰለይ ይተሓለወለይ፡ 3 ደቅና ድማ 
ወረስቲ ምዃኖም ይረጋገጸሎም ስለዝበለ፣ 
ዝቃወም እንተሎ፡ ን20/11/24 ኣብ 
ቤ/ፍ ቁ.49 ይቕረብ።

ወይኒ ኣስገዶም እምባየ፡ ብዓል ቤተይ 
ቀለታ ገብረእግዚኣብሄር ስለዝዓረፈ፡ ንዓይ 
ናይ መጻምዲ መሰለይ ይተሓለወለይ፡ 12 
ደቁ ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን11/12/24 
ኣብ ቤ/ፍ 1ይ መጋባእያ ቁ.47 ይቕረብ።

ከሳሲት ሊድያ ሙሉጌታ ኣጎስቲኖ፡ 
ተኸሳሲ ዮናስ ብርሃነ ወልደዮናስ፡ ናይ 
ሓዳር ክሲ ቀሪቡልካ ስለዘሎ፡ ብኣካል ወይ 
ብሕጋዊ ወኪል ን9/12/24 ኣብ ቤ/ፍ 1ይ 
መጋባእያ ቁ.47 ቅረብ። እንተዘይቀሪብካ፡ 
ጉዳይካ ኣብዘየለኻሉ ክረአ ምዃኑ 
ነፍልጥ።

ብሪ ኣሰፋው ረዳ፡ ብዓል ቤተይ ቶምቦሳ 
ገብረማርያም መንገሻ ስለዝዓረፈ፡ ንዓይ 
ናይ መጻምዲ መሰለይ ይተሓለወለይ፡ 
9 ህልዋት ደቁ 1መዋቲት ተተካእቲ 
ደቃ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን21/11/24 
ኣብ ቤ/ፍ ቁ.49 ይቕረብ።

እየሩሳሌም ኣርኣያ ዋሴ ምባል ተሪፉ፡

ኣነ ተኽኣ ተኽለ ወልደጋብር፡ ኣብ ዞባ ማእከል ኣስመራ ንኡስ ዞባ ማእከል ከተማ 
ዚፕ ኮድ 1A138 ጎደና ዓዲ ቐይሕ ፕሎት-42 ፓርሰል N1/J ስፍሓት መሬት 
360.35 ት/ሜ ዓይነት ተራ ገዛ ሊብሬቶ 01044 ብስም መብራት ክብሮም 
ሚኪኤል ተመዝጊቡ ዝርከብ ገዛ ምስ ኣሕዋተይ ወራሲት ስለዝኾንኩ፡ ብፍርዲ 
ንዝተረጋገጸለይ ብጽሒተይ ናብ ስመይ ከመሓላልፎ ስለዝደለኹ፣ ዝቃወም 
እንተሎ፡ ካብ ዝምልከቶ ቤት ፍርዲ መአገዲ ወይ ናይ መወዳእታ ውሳነ ሒዙ 
ኣብ ውሽጢ 30 መዓልታት ናብ ቤት ጽሕፈት ፓብሊክ ኖታሪ ዞባ ማእከል 
ይቕረብ።

 ተኽኣ ተኽለ ወልደጋብር

እየሩሳሌም ኣማረ ደስታ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን21/11/24 ኣብ ቤ/ፍ ቁ.49 
ይቕረብ።

1ይ ቤት-ፍርዲ ዕዳጋ እኽሊ

ወ/ሮ ወይኒ ዮሴፍ ሃይለገርግሽ፡ ብዓል ቤተይ 
ኤፍሬም ኢትዮጵያ ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 2 ደቅና 
ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን24/10/24 
ኣብ ቤ/ፍ 7ይ መጋባእያ ይቕረብ።

ሊያ እያሱ ዑቕባዝጊ፡ ኣሞና ምልእተ 
ዑቕባዝጊ ብርሃነ ስለዝዓረፈት፡ ኣነ ምስ 10 
ኣሕዋተይ ወረስቲ ምዃንና ይረጋገጸልና 
ስለዝበለት፣ ዝቃወም እንተሎ፡ ን23/10/24 
ኣብ ቤ/ፍ 7ይ መጋባእያ ይቕረብ።

ሊያ እያሱ ዑቕባዝጊ፡ ነ/ሄር ምልእተ 
ዑቕባዝጊ ብርሃነ ዝሃበትና ለበዋ 
ይጽደቐልና ስለዝበለት፣ ዝቃወም እንተሎ፡ 
ን23/10/24 ኣብ ቤ/ፍ 7ይ መጋባእያ 
ይቕረብ።

ወ/ሮ ትርሓስ ገብረጊዮርጊስ ገብረማርያም፡ 
ኣቦና ገብረጊዮርጊስ ገብረማርያም 
ስለዝዓረፈ፡ ኣነ ምስ 5 ኣሕዋተይ 
ወረስቲ ምዃንና ይረጋገጸልና ስለዝበለት፣ 
ዝቃወም እንተሎ፡ ን24/10/24 ኣብ ቤ/ፍ 
7ይ መጋባእያ ይቕረብ።

 ዊንታ በረኸት ምባል ተሪፉ፡ ዊና 
በረኸት ተባሂሉ ይተኣረመለይ ስለዝበለት፣ 
ዝቃወም እንተሎ፡ ን23/10/24 ኣብ ቤ/ፍ 
7ይ መጋባእያ ይቕረብ።

ትርሓስ ሃብተ ሓድጉ ምባል ተሪፉ፡ ሳራ 
ሃብተ ሓድጉ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን23/10/24 
ኣብ ቤ/ፍ 7ይ መጋባእያ ይቕረብ።

ኣልማዝ ሃብተሚካኤል ሓድጉ ምባል 
ተሪፉ፡ኣልማዝ ሃብተ ሓድጉ ተባሂሉ 

ይተኣረመለይ ስለዝበለት፣ ዝቃወም 
እንተሎ፡ ን23/10/24 ኣብ ቤ/ፍ 7ይ 
መጋባእያ ይቕረብ።

ወ/ሮ መድህን ገብረኪዳን፡ ተጸዋዒ 
ኣቶ ሃብተማርያም ርእሶም ነማርያም፡ 
ጥፉእ ምዃኑ ይረጋገጸለይ ስለዝበለት፣ 
ዝቃወም እንተሎ፡ ን23/10/24 ኣብ ቤ/ፍ 
7ይ መጋባእያ ቅረብ። እንተዘይቀሪብካ፡ 
ጉዳይካ ኣብዘየለኻሉ ክረአ ምዃኑ 
ነፍልጥ።

ኣበባ ታደሰ ተሸመ፡ ኣዴና ለምለም ብርሃኑ 
ካሕሳይ ስለዝዓረፈት፡ ኣነ ምስ 1 ሓፍተይ 
ወረስቲ ምዃንና ይረጋገጸልና ስለዝበለት፣ 
ዝቃወም እንተሎ፡ ን23/10/24 ኣብ ቤ/ፍ 
7ይ መጋባእያ ይቕረብ።

ወ/ሮ ተኽኣ ደስታ ኪዳነ፡ ኣዴና 
መሰለሽ ገብረሚካኤል ተኽለሃይማኖት 
ስለዝዓረፈት፡ ኣነ ምስ 1 ሓወይ ጥራይ 
ወረስቲ ምዃንና ይረጋገጸልና ስለዝበለት፣ 
ዝቃወም እንተሎ፡ ን23/10/24 ኣብ ቤ/ፍ 
7ይ መጋባእያ ይቕረብ።

 ረዘነ ገብረማርያም ተኽለ ምባል ተሪፉ፡ 
ዳንኤል ገብረማርያም ተኽለ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን22/10/24 ኣብ ቤ/ፍ ይቕረብ።

1ይ ቤት-ፍርዲ ደቀምሓረ

ወ/ሮ ውነሽ ሃይለስላሴ፡ ብዓል ቤተይ 
ኣለም ሰርጹ ጸጋይ ስለዝዓረፈ፡ ንዓይ 
ናይ መጻምዲ መሰለይ ይተሓለወለይ 
ስለዝበለት፣ ዝቃወም እንተሎ፡ ን23/10/24 
ኣብ ቤ/ፍ ይቕረብ። 

1ይ ቤት-ፍርዲ ባረንቱ

ተኽለማርያም ሰለሙን ፍቓዱ ምባል 
ተሪፉ፡ ምናሴ ሰለሙን ፍቓዱ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን20/10/24 ኣብ ቤ/ፍ ይቕረብ።

ሓበሬታ
ሃገራዊ ማሕበር ብድሆ ኤርትራ

ኩሉ መዳያዊ ሓቅታት ኤች.ኣይ.ቪ/ኤይድስ 
ንምፍላጥ ናብ ሃገራዊ ማሕበር ብድሆ 
ኤርትራ ኣገልግሎት ምኽሪ ብቴለፎን 
ደውሉ። 
ሰዓታት ስራሕ ካብ ሰኑይ ክሳብ ዓርቢ 

ንግሆ ካብ 8፣00 – 12፣00 ቅ.ቀትሪ ምሸት ድማ ካብ 2፣00 – 
6፣00 ድ.ቀትሪ ብቁ.ስልኪ 110179 ደውሉ።
ቁ.ሳ.ፖስጣ 5537፣ E-mail; bidhonational@gmail.com
ስቅታ ጎዳኢ ስለዝኾነ ብዛዕባ  ኤች.ኣይ.ቪ ብግልጺ ንዘራረብ!!!   

ምስጋና 

ብዕረፍቲ ክብርቲ ኣዴና ወ/ሮ ለተኺዳን 
ዘረሓንስ ሓጅ ዝተሰመዓና መሪር ሓዘን 
እናገለጽና፣ ኣብ ጸጸራት ዘቃበርኩምና፡ ኣብ 
ገዛና ብምምልላስን ካብ ውሽጥን ወጻእን 
ብቴሌፎንን ዘጸናናዕኩምና፣ የቐንየልና 
ሕሰም ኣይትርከቡ እናበልና ሓዘንና ንዓጹ።

ደቀንን ምሉኣት ስድራቤትን

ምስጋና

ብመስዋእቲ ክቡር ሓውና ም/ተለንተ ኣስመላሽ 
ሃይለ ወልደኣብዝጊ ዝተሰመዓና መሪር ሓዘን 
እናገለጽና፣ ኣብ ግዜ ሕማሙ ዝተሓባበርኩምና፡ 
ኣብ ግዜ መስዋእቱ ድማ ሬሳ ካብ ሃገረ ቱርኪ 
ምስ መጸ ካብ ኣየርፖርት ተቐቢልኩም ንተሰነይ 
ዘምጻእኩም ማ/ቤ/ጽ/ወተ/ሃንደሳ ከምኡ’ውን 
ወተ/ሃንደሳ እዚ ምዕራብ ካብ ዝተቐብረሉ ክሳብ 
ሕጂ ካብ ጎንና ከይተፈለኹም ዘጸናናዕኩምና 

ከምኡ’ውን ኣብ ውሽጥን ወጻእን ቴሌፎን ብምድዋል ዘጸናናዕኩምና፡ ኣብ መቓብር 
ሓርበኛታት ተሰነይ ዘቃበርኩምና ህዝቢ ተሰነይን ሰራዊትን ሕሰም ኣይትርከቡ 
እናበልና ምስጋናና እናቕረብና ሓዘንና ንዓጹ።

ሓዉ ኣቶ ኢሳቕ ሃይለ 
ምስ ምሉኣት ስድራቤት

ምስጋና

ብድንገታዊ መስዋእቲ ኣዚና እነፍቅሮ 
ወድና እንጅነር ፈንቅል ዓንዶም ንርኣዮ 
ዝተሰመዓና መሪር ሓዘን እናገለጽና፣ ሬሳ ኣብ 
ምምጻእ ዝተሓባበርኩምናን ኣብ መቓብር 
ሓርበኛታት ጸዓዘጋ ዘቃበርኩምናን፡ ብኣካል 
ተመላሊስኩምን ካብ ውሽጥን ወጻእን 
ደዊልኩምን ዘጸናናዕኩምና ሕሰም ኣይትርከቡ 
እናበልና ነመስግን።

ምሉኣት ስድራቤት



ሓዳስ   ኤርትራ 1 ጥቅምቲ 2024 - ገጽ 7 መበል 34 ዓመት ቁ.26

ሻምፕዮን ዓለም ተዛዚሙሻምፕዮን ዓለም ተዛዚሙ
ፖጋቻ ታሪኽ ሰሪሑ

ድሕሪ 37 ዓመታት ታሪኽ ዝደገመ ታደይ ፖጋቻ

ሃገራዊት ጋንታ ቅድድም ብሽክለታ ኤርትራ፡ 
ብኣርባዕተ ምድባት/ካታጎሪ ክትሳተፎ ዝቐነየት 
ሻምፕዮን ዓለም 2024፡ ሰንበት በቲ ልዑል 
ቈላሕታ ዝረኸበ ናይ ዓበይቲ ደቂ ተባዕትዮ 
ውድድር ተዛዚሙ።
  ኤርትራ፡ ኣብቲ ኣብ ስዊዘርላንድ ከተማ 

ዙሪክ ዝተኻየደ ውድድር፡ ንኣማኑኤል 
ገብረእግዚኣብሄር፡ ሄኖክ ምሉእብርሃን፡ ቢንያም 
ግርማይ፡ ናትናኤል ተስፋጼንን ዳዊት የማነን እያ 
ኣሰሊፋ። 
  እቲ 273.9 ኪሎሜተር ዝሸፈነ ናይ ሓደ 

መዓልቲ ጸወታ፡ ከም’ቲ  ትጽቢት ዝተገብረሉ 
ብኣጋኡ ዝተፈላለየ መጥቃዕቲ (ናይ ምምላቝ 
ፈተነ) ዝተራእየሉ እዩ ነይሩ። እቲ ዕውት 
መጥቃዕቲ ግና፡ ስሎቬንያዊ ታደይ ፖጋቻ፡ 
እቲ ውድድር 100 ኪሎሜተር ክተርፎ እንከሎ 
ዝገበሮ መጥቃዕቲ እዩ ነይሩ። ፖጋቻ፡ ኣብ ናይ 
ሓደ መዓልቲ ውድድር (ክላሲክ) ሓደ ካብቲ 
ዝፍለጠሉ ባህሪያት፡ ካብ ነዊሕ መጥቃዕቲ 
ምግባር እዩ። ኣብ ወርሒ መጋቢት እዛ ዓመት፡ 
ኣብ ኢጣልያ ንናይ ሓደ መዓልቲ ውድድር 
ካብ 81 ኪሎሜተር መጥቃዕቲ ብምግባር 
ዝተዓወተሉ ከኣ፡ እቲ ዝነውሐ ኮይኑ ጸኒሑ። 
  ኣብዚ እዋን መዳርግቲ ኣልቦ ኮይኑ ዝርከብ 

ፖጋቻ፡ ዋላ’ኳ ንበይኑ ፍጥነቱ ከይቀነሰ ክጐዓዝ 
ዝኽእል ተቐዳዳማይ እንተኾነ፡ ውድድር 
ገና 100 ኪሎሜተር ተሪፍዎ እንከሎ ዝገበሮ 
ምምላቝ ግና፡ ሓደገኛ ውሳነ እዩ መሲሉ ነይሩ - 
ብፍላይ ቀንዲ መወዳድርቱ ቤልጅዩማዊ ረምኮ 

ኢቨነፖልን ናይ ዓሚ ዕዉት ሆላንዳዊ ማቲዩ 
ቫን ደርፖልን፡ ኣብተን  ደድሕሪኡ ዝስዕባኦ 
ዝነበራ ጉጅለታት ብምንባሮም። ረምኮ፡ ድሕሪ 
ውድድር ንውሳነ ፖጋቻ ክገልጾ እንከሎ፡ “ንቫን 
ደር ፖል፡ ‘ርእሰ ቅትለት ዝኾነ ውሳነ እዩ’ ኢለዮ 
ነይረ። እንተኾነ፡ ሎሚ ዓመት ታደይ ተራ ሰብ 
ከምዘይኮነ ነጺሩለይ ኣሎ።” ክብል ኣድኒቕዎ። 

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት

  ታደይ፡ ዝነበሮ ዝለዓለ ፍልልይ ክሳብ 1 
ደቒቕ 15 ካልኢትን ከብጽሖ እንከሎ፡ ንረምኮን 
ቫን ደር ፖልን ዝሓዘት ጉጅለ ከኣ፡ እቲ ዝተሓተ 
ፍልልይ ክሳብ 36 ካልኢት ኣብጺሓቶ ነይራ። 
እንተኾነ፡ ንፖጋቻ ክትውሕጦ ኣይከኣለትን። 
እዚ ወዲ 26 ዓመት ብሉጽ ተቐዳዳማይ፡ ብ6 
ሰዓት፡ 27 ደቒቕን 30 ካልኢትን - ሻምፕዮን 

ዓለም ብምዃን ንፈለማ ግዜ ቀስተ ደበናዊ 
ማልያ ለቢሱ። 
  መበል 20 ዓወት ናይዛ ዓመት ዘጽሓፈ 

ፖጋቻ፡ ዝሓለፈ ወርሓት ግንቦትን ሓምለን 
ብተኸታታሊ ንጂሮ 
ዲ ኢጣልያን 
ዙር ፈረንሳን 
ከምዝተዓወተሎም 
ይዝከር። በዚ ከኣ፡ 
ኣብ ሓደ ዓመት 
ንሰለስተ ዓበይቲ 
ውድድራት (ስሉሳዊ 
ክብሪ) ዝተዓወተ ናይ 
ፈለማ ወዲ ተባዕታይ 
ተቐዳዳማይ ኮይኑ - 
ድሕሪ 37 ዓመታት። 
ንመወዳእታ ግዜ ኣብ 
1987 ኣየርላንዳዊ 
ሰፈን ሮች ተመሳሳሊ 
ክብሪ ክጐናጸፍ 

ክኢሉ ነይሩ፣ ናይ ፈለማ 
ተጻዋታይ ነዚ ክብሪ 

ዝበጽሖ ግና፡ ቤልጅዩማዊ ኢዲ መርክስ ኣብ 
1972 እዩ። ብወገን ደቂ ኣንስትዮ ኣብ 2022 
ሆላንዳዊት ኣነሜክ ቫን ቭለዩተን፡ ተመሳሳሊ 
ታሪኽ ዝሰርሐት ቀዳመይቲ ጓል ኣንስተይቲ 
ኮይና እያ።
   ኣውስትራልያዊ በን ኦ’ኮኖር፡ ውድድር 

1.5 ኪሎሜተር ምስ ተረፎ ካብታ ዝነበራ ጉጅለ 
መሊቝ 34 ካልኢት ካብ ፖጋቻ ድሒሩ 
ተሸላሚ ብሩር መዳልያ ኮይኑ። ቫን ደር ፖል 
ከኣ፡ ንቶማስ ስኩንስን ረምኮን ብሽኳ ረቲዑ ነሓስ 
መዳልያ ኣንጠልጢሉ። 
  ሰንበት 22 መስከረም ዕዉት ናይ ውልቂ 

ናይ ግዜ ውድድር (ክሮኖሜተር) ዝኾነ ረምኮ፡ 
ነዛ ናይ ጽርግያ ውድድር እንተዝዕወተላ ነይሩ 
- ናይ ፈለማ ተቐዳዳማይ ኣብ ኦሎምፒክን 
ሻምፕዮን ዓለምን ንኽልተኡ ውድድር 
ዝተዓወተሉ ምኾነ። እዚ ወዲ 24 ዓመት 
ቤልጅዩማዊ፡ ዝሓለፈ ወርሒ ነሓሰ ንናይ ግዜን 
ናይ ጽርግያን ውድድር ኦሎምፒክ ፓሪስ 
ከምዝተዓወተሉ ይዝከር።
  ሃገራዊት ጋንታ ኤርትራ ኸ?  ሃገራዊት ጋንታ ኤርትራ ኸ?
  እዚ ውድድር፡ ብዝነበሮ ብራኸን ዓቐብን 

ቢንያም ንዝርከቦም ናይ ሽኳ ተቐዳደምቲ 
ከምዘይጥዕም ብኣጋኡ ዝተፈልጠ እዩ ነይሩ።  
ቢንያም፡ ኣብ ፈረንሳ ድሕሪ ዘርኣዮ ትንግርታዊ 
ዓወት፡ ኣብዚ ውድድር  እውን ዓወት ክጐናጸፍ 
ዝተጸበይዎ ተዓዘብቲ ክህልዉ ይኽእሉ እዮም። 
እንተኾነ፡ ቢንያም ከም ሓጋዚ ኮይኑ ከምዝኣቱ 
እዩ ዓላሚኡ ሳምሶም ሰለሙን ገሊጹ ነይሩ። በዚ 
ኮይኑ በቲ ግና፡ ብዘይካ ናትናኤል 12 ደቒቕን 
9 ካልኢትን ድሒሩ መበል 53 ዝኣተዎ፡ እቶም 
ካልኦት፡ ነቲ ውድድር ክዛዝምዎ ኣይከኣሉን። 
ኣብዚ ውድድር ካብ ዝተሳተፉ 196 
ተቐዳደምቲ፡ እቶም 115 ክውድኡ ኣይከኣሉን።

ውድድር ኵዕሶ ሰኪዐት ንዝኽሪ ውድድር ኵዕሶ ሰኪዐት ንዝኽሪ 
ስዉእ ተኪአ ኪዳነስዉእ ተኪአ ኪዳነ

ንዝኽሪ ተጻዋታይን ኣሰልጣንን ኵዕሶ 
ሰኪዐት ዝነበረ ስዉእ ተኪአ ኪዳነ፡ ዝሓለፈ 
ቀዳም ኣብ ሜዳ ቦቾፊላ ውድድር 
ተኻዪዱ። 
  ኣብዚ ናይ ክልተ መዓልቲ ውድድር፡ 

ካብ ስልጠና ሚኒ-ኵዕሶ ሰኪዐት ናብ 
ሳልሳይ ዲቪዥን ዝሰገሩ ንኣሽቱ ተጻወትቲ 
እዮም ተጻዊቶም። ኣብታ ዕለት፡ ተስፋን 
ተካእቲ ኤን.ኤም.ቢን ክጻወታ እንከለዋ፡ ኣብ 
ቀዳመይቲ ዙርያ ተካእቲ 46ብ40 ንተስፋ፡ 
ኣብ ካልአይቲ ዙርያ ተስፋ 55ብ52 ንተካእቲ፡ 

ኣብ ሳልሰይቲ ከኣ፡ ተካእቲ 51ብ34 ንተስፋ 
ስዒራታ። እዚ ውድድር ዝመጽእ ቀዳመ 
ሰንበት ክቕጽል እዩ።
  እዚ ከምዚ ኢሉ እንከሎ፡ ኣብ ወጻኢ 

ዝቕመጡ ማሕበር ቦቾፊላ ዘወፈይዎ፡ 
ንኣሰልጠንቲ ኵዕሶ ሰኪዐት፡ ኵዕሶ እግሪን 
ቮሊቦልን ኣብ ስርሖም ዝሕግዝ ዝተፈላለዩ 
ኵዓሳሱ፡ ማልያታትን ፊስካታትን ዝርከቦ 
ስፖርታዊ ንዋት ዝሓለፈ ሰንበት ወኪል 
ናይ’ቲ ማሕበር ንወከልቲ እተን ፈደረሽናት 
ከምዘረከበ ህዝባዊ ርክባት ናይ’ቲ ፈደረሽን 
ሓቢሩ።

ምባፐ ተመሊሱምባፐ ተመሊሱ
ሪያል ማድሪድ፡ ዝሓለፈ ሰሙን (ሰሉስ) ናይ 

ሰለፍ መጉዳእቲ ንዝገጠሞ ተጻዋታያ ከይላን 
ምባፐ፡ ምስታ ጽባሕ ረቡዕ ኣብ ሻምፕዮንስ 
ሊግ ምስ ሊል እትገጥም ጋንታኣ ጠርኒፋቶ።
  ምባፐ፡ ሰሪ’ዚ ዘጋጠሞ መጉዳእቲ፡ 

ንሰለስተ ሳምንቲ ካብ ጸወታ ክርሕቕን ካብ 
ሰለስተ ግጥማት ክበኵርን ተገሚቱ ነይሩ። 
እንተኾነ፡ ቅልጡፍ ምሕዋይ ብምርኣዩን 
ጽቡቕ ይስምዖ ብምህላዉን፡ ትማሊ ምስታ 
ናብ ፈረንሳ እትጐዓዝ ጋንታ ተጠርኒፉ 
ኣሎ። ይዅን እምበር፡ ኣብዛ ጸወታ ክስለፍ 
እንተኾይኑ፡ ስታፍ ክሕምና ክለቡ ቀጠልያ 

መብራህቲ ክውልዑሉ ኣለዎም። 
  ምባፐ፡ ብቕድሚ ትማሊ (ሰንበት) ጋንታኡ 

ኣብ ናይ ደርቢ ጸወታ ኣንጻር ኣትለቲኮ 
ማድሪድ ኣብ ዘካየደቶ ጸወታ ከምዘይተጻወተ 
ይፍለጥ። ኣብቲ ናይ ኣትለቲኮ ስታድዩም 
ተረኺቡ ንጋንታኡ ክድግፍ ደልዩ እኳ 
እንተነበረ፡ ብሰሪ ናይ ጸጥታ ጉዳይ ግና፡ 
ብኽለቡ ኣብ ሜዳ ከይኣቱ ከምዝተኸልከለ 
ተሓቢሩ።
  ኣብታ ጸወታ፡ ድሕሪ ገለ ደቓይቕ 

ሚሊታኦ ንማድሪድ መሪሕነት ዘትሓዘት ሸቶ 
ኣብ መበል 64 ደቒቕ ምምዝጋቡ፡ ንልዕሊ 

20 ደቓይቕ ጸወታ ተቛሪጹ እዩ። ሓላዊ 
ልዳት ማድሪድ ቲቦት ኩርቱዋ፡ ደገፍቲ 
ዝተፈላለየ ነገር ይድርብዩሉ ምህላዎም 
ንዳኛ ኣብ ዝጠርዓሉ፡ ዳኛ ምስ ኣሰልጠንቲ 
ክልቲአን ክለባት ብምርድዳእ ተጻወትቲ 
ናብ መቐየሪ ክፍሊ ክኣትዉ ብምእዛዙ እዩ። 
ኣትለቲኮ፡ ኣብ መበል 95 ካብ ኣንገል ኮረያ 
ብዝረኸበታ ሸቶ ንስክላ ካብ ስዕረት ድሒና 
እያ።   
  እዚ ከምዚ’ሉ እንከሎ፡ ኩርቱዋ፡ ኣብዛ 

ጸወታ ብዘጋጠሞ ናይ ጭዋዳ መጉዳእቲ፡ 
ጽባሕ ረቡዕ ክበኵር ከምዝኽእል ተገሊጹ። 
ናይ ቀዳም ናይ ላ’ሊጋ ግጥም ምስ 
ቪያሪያል’ውን ከርክበላ ዘለዎ ተኽእሎ 
ውሑድ እዩ - ብመሰረት ጸብጻባት።

ደምበለ፡ ሎሚ ኣይክጻወትን እዩ
ፒኤስጂ፡ ሎሚ ናብ እንግሊዝ ተጓዒዛ 

ንኣርሰናል ኣብ እትገጥመሉ ናይ ሻምፕዮንስ 
ሊግ ጸወታ፡ ንቕልጡፍ ናይ ክንፊ ኣጥቃዓያ 
ኦስማን ደምበለ ከምዘይተማልአቶ ተሓቢሩ።
  ደምበለ፡ ዝኾነ መጉዳእቲ ኣየጋጠሞን፣ 

ሓደ ካብ ወሰንቲ ተጻወትቲ እዛ ጋንታ 
ብምዃኑ’ውን፡ ኣብዛ ጸወታ ክስለፍ ትጽቢት 

ተገይሩሉ ነይሩ።
  እንተኾነ፡ ዝሓለፈ ዓርቢ ሰሪ ዘርኣዮ 

ድኹም ምንቅስቓስ ምስ ኣሰልጣኒኡ ሉዊስ 
ኤርኒከ ኣብ ዝገበሮ ዝርርብ፡ ነቲ ዓላሚ 
ከምዘሕረቖ ምንጪታት ሓቢሮም። በዚ ከኣ፡ 
ኤርኒከ፡ ዲስፕሊናዊ ስጉምቲ ብምውሳድ 
ክሓድጎ ወሲኑ።

መደብ ጸወታመደብ ጸወታ
ሎሚሎሚ

ሻምፕዮንስ ሊግ
ኣርቢ ሳልቡርግ - ብረስት 7፡45 ምሸት

ሽቱትጋርት - ስፓርታ ፕራግ 7፡45 ምሸት
ኣርሰናል - ፒኤስጂ 10፡00 ምሸት

ባርሴሎና - ያንግ ቦይስ 10፡00 ምሸት
ባየር ለቨርኩሰን - ኤሲ ሚላን 10፡00 

ምሸትምሸት
ቦሩሽያ ዶርትሞንድ - ሰልቲክ 10፡00 ምሸት
ኢንተር ሚላን - ሬድ ስታር በልግረድ 10፡

00 ምሸት
ፒኤስቪ - ስፖርቲንግ 10፡00 ምሸት
ስሎቫን ብራቲስላቫ - ማን ሲቲ 10፡00 

ምሸት

ግሬዝማን፡ ጥሮታ ወጺኡግሬዝማን፡ ጥሮታ ወጺኡ
ፈረንሳዊ ኣጥቃዓይ ኣንቶን ግሬዝማን፡ 

ካብ ኣህጉራዊ ግጥማት ጥሮታ ምውጽኡ፡ 
ትማሊ ብመገዲ ማሕበራዊ መራኸቢኡ 
ኣፍሊጡ። 
  “ናይ ሃገረይ ምዕራፍ ዓጽየዮ ኣለኹ” 

ዝበለ ግሬዝማን፡ “ድሕሪ’ቲ ብብድሆ፡ 

ዓወታትን ዘይርስዑ ፍጻመታትን ዝተኸበ 
10 ዝድነቕ ዓመታት፡ ሕጂ እዚ ግዜ’ዚ 
ዘብቅዓሉ እዩ፣ ንሓደስቲ ወለዶ መገዲ 
ዝኸፍተሉ እውን’ዩ። ማልያ ሃገረይ 
ምልባሰይ ከኣ፡ ክብሪ እዩ።” ኢሉ።
  ኣብ 2014 ንሃገሩ ክስለፈላ ዝጀመረ 

ግሬዝማን፡ ኣብ 137 
ግጥማት ክውክላ 
እንከሎ፡ 44 ሸቶታት 
ድማ ኣመዝጊቡላ። 
እዚ ኣብ ዘመነ 
መሪሕነት ዲዴር 
ዲሻምፕ ልዑል ተራ 
ዝነበሮ እናከፋፈለ 
ዘጥቅዕ ወዲ 33 

ዓመት፡ ሃገሩ ኣብ 2018 ንክሮኤሽያ 4ብ2 
ስዒራ ዋንጫ ዓለም ከተልዕል ኣበርክቶኡ 
ዓቢ እዩ ነይሩ። ኣብ 2021 ኔሽንስ ሊግ 
ከተልዕል’ውን ተራኡ ሰማይ ጠቀስ እዩ 
ነይሩ። ኣብ 2016 ኣብ ፍጻመ ጸወታ ዋንጫ 
ኤውሮጳ፡ 2022 ከኣ ኣብ ፍጻመ ዋንጫ 
ዓለም በጺሓ ብፖርቱጋልን ኣርጀንቲናን 
ኣብ ዝተሰዓረትሉ ድማ፡ ተኻፋሊ ናይ’ቲ 
መሪርን ዘይርሳዕን ፍጻመ እዩ ነይሩ።

ስፖርታዊ ውድድራት ሚ/ምክልኻል ሎሚ ክዛዘም እዩ

  ስፖርታዊ ውድድራት ክፍልታት 
ሚኒስትሪ ምክልኻል፡ ሎሚ ሰሉስ ናይ 
መዛዘሚ ጸወታታት ሰሪዑ ኣሎ። 
  ኣብ ኵዕሶ መርበብ ደቂ ኣንስትዮ፡ 

ከይተሳዕረት ናብ መዛዘሚ ጸወታ ዝበጽሐት 
ኣባሓኒ ምስ ሳቡር ክትገጥም እያ። 
ሳቡር ንዘይተሰዓርነት ጕዕዞ ኣባሓኒ ደው 
ተብሎዶ? ወይስ ኣባሓኒ ሒዛቶ ዘላ ክብሪ 
መዕለቢ ትገብረሉ ዝብል ሕቶ ድማ ኣብዛ 
ዕለት ክምለስ እዩ። 
  ኣብ ደቂ ተባዕትዮ ክለባት ሓሊበትን 

ኣባሓኒን ዘካይድኦ ጸወታ’ውን፡ ኣቓልቦ 
ስሒቡ ይርከብ። ሓሊበት፡ ኣብ ቀዳማይ 
ዙርያ ራብዓይ ደረጃ ሒዛ ክንሳ ኢዳ 

ከይሃበት ንሂምቦል ብውህሉል ነጥቢ 
ረቲዓ ናብ መዛዘሚ ክትበጽሕ ብምኽኣላ 
ተጠማቲት ገይሩዋ ይርከብ። 
  ኣብ ካምፖ ቺቸሮ ኣብ ዝካየድ ዘሎ 

ውድድር ኵዕሶ እግሪ ደቂ ኣንስትዮ’ውን፡ 
ክለባት ሳቡርን ሓሊበትን ክጻወታ እየን። 
እዘን ክለባት ነፍሲ ወከፈን ኣብ ናይ 
ዲቪዥዮን ዞባ ማእከል ዝጻወታ ተጻወትቲ 
ጠርኒፈን ምስ ምህላወን፡ ጽቡቕ ጸወታን 
ሓያል ተወዳዳርነትን ከርእያ ትጽቢት 
ይግበር። እዚ ውድድር፡ ጽባሕ ረቡዕ  
ብኵዕሶ እግሪ ደቂ ተባዕትዮ ጸወታኡ 
ክዛዝም  ምዃኑ ድማ፡ ካብቲ ውድድር 
ዝረኸብናዮ ሓበሬታ የረድእ።

ሳቡር’ዶ ኣባሓኒ ወላስ ሓሊበት?ሳቡር’ዶ ኣባሓኒ ወላስ ሓሊበት?



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ሰሓርቲ-835 ቁ.115 ቤ/ት ሰምበል 07113046

ዕለትዕለት

ኣመሪካ - ህቦብላዊ ዝናብ   ክሳራታት ኣውሪዱ
ኣብ ሓያሎ ክፍላተ-ሃገር ኣመሪካ 

ተኸሲቱ ብዘሎ ‘ሄለን’ ዝተመስየ 
ህቦብላዊ ዝናብ፡ ናይ ዝሞቱ ሰባት ቊጽሪ 
ልዕሊ 90 ከምዝበጽሐ ተገሊጹ።
ዝሓለፈ ሰንበት ኣብ ሰሜን ካሮላይና 

ጥራይ ልዕሊ 30 ሰባት በቲ ተፈጥሮኣዊ 
ሓደጋ ከምዝሞቱ ዝገለጹ ሰብ-መዚ 
ህይወት ኣድሕን’ታ ሃገር፡ ኣማኢት 
ካልኦት ደሃዮም ጠፊኡ ብምህላዉ፡ 
ቊጽሪ ምዉታት ከይውስኽ ተሰጊኡ 
ከምዘሎ ሓቢሮም።

መራሕቲ ፍልስጤማዊ ጒጅለ ኣብ ሊባኖስ ተቐቲሎምእስራኤል፡ ኣብ ሊባኖስ ርእሰ-ከተማ 
በይሩት ብዝፈጸመቶ መጥቃዕቲ፡ ሰለስተ 
መራሕቲ ናይ’ቲ ብ ’ግንባር ሓርነት 
ፍልስጤም’ ዝፍለጥ ዕጡቕ ጒጅለ 
ከምእተቐትሉ ተቓሊሑ።
እቲ ዕጡቕ ጒጅለ፡ እስራኤል ኣብ 

1967 ዝተኻየደ ኲናት ማእከላይ 
ምብራቕ፡ ንምዕራባዊ ገማግም ድሕሪ 
ምቊጽጻራ ዝተመስረተ ኣብ ወሽመጥ 
ቓዛ ዝንቀሳቐስ ፍልስጤማዊ ጉጅለ እዩ።
እስራኤል ነቲ መጥቃዕቲ ኣመልኪታ 

እኳ ዛጊት ዝኾነ መግለጺ እንተዘይሃበት፡ 
እቲ ደብዳብ ግና እስራኤል ክንዮ’ቲ ኣብ 
ደቡባዊ ክፋል ሊባኖስ ዝርከብ መዓስከራት 
ሕዝቦላህ ዝፈጸመቶ ናይ መጀመርታ 
መጥቃዕቲ ምዃኑ እዩ ዝግለጽ ዘሎ።
እስራኤል፡ ናብ ሊባኖስ ናይ ኣጋር 

ሓይልታት ንምልኣኽ ትቀራረብ ከምዘላ 
ዝጠቕሱ ምንጭታት’ቲ ከባቢ፡ ነዚ 

ንምትግባር ኣብ ዝተፈላለየ ከባቢታት 
ሊባኖስ ጽዑቕ ደብዳብ ነፈርቲ ተካይድ 
ከምዘላ እዮም ዘረድኡ።
ዝሓለፈ ዓርቢ ኣብ ደቡባዊ ክፋል 

ከተማ በይሩት ብዘካየደቶ ደብዳብ፡ 
ንመራሒ ሊባኖሳዊ ምንቅስቓስ ሕዝቦላህ 

ሓሰን ናስረላህን ካልኦት 20 ወሰንቲ 
ኣባላት ናይ’ቲ ጉጅለን ከምዝቐንጸለት 
ዝፍለጥ እዩ። 
ብተግባራት እስራኤል ዝተቘጠዐት 

ኢራን ብወገና ሕነ ከምእትፈዲ 
ኣጠንቂቓ ኣላ።

ሓደ ካብ ላዕለዎት ጀነራላት ሓለዋ 
ሰውራ ኢራን ጀነራል ኣባስ ኒልፎሩሻን፡ 
ኣብ’ቲ እስራኤል ዘካየደቶ መጥቃዕቲ 
ከምእተቐትለ’ዩ ዝግለጽ። 
ፕረዚደንት ኣመሪካ ጆ ባይደን ነቲ 

መጥቃዕቲ ኣመልኪቱ ኣብ ዘውጸኦ 
መግለጺ፡ “እቲ ደብዳብ ንግዳያት ናስረላህ 
ፍትሒ ዝህብ እዩ” ብምባል ደገፉ 
ክገልጽ እንከሎ፡ ብዙሓት ወገናት ግን 
እቲ ተግባራት ኣብ ማእከላይ ምብራቕ 
ዝሰፍሐ ቅልውላው ከምዘኸትል እዮም 
ዘጠንቅቑ።

ኣብ ሊባኖስ ኣብ መንጎ እስራኤልን 
ሕዝቡላህን ክካየድ ዝቐነየ ስግረ-ዶባዊ 
መጥቃዕቲታት ብዝኸፍአ መልክዑ 
ከምዝቐጸለ ጸብጻባት ኣመልኪቶም።
ዝሓለፈ ሰንበት በቲ ደብዳብ፡ ልዕሊ 

ሚእቲ ሊባኖሳውያን  ብምቕታሎም፡ 
ቊጽሪ ግዳያት ናይ’ቲ ግጭት ዝኾኑ 
ሰለማውያን ሰባት ናብ ልዕሊ ሓደ ሽሕ 
ክብ ክብል እንከሎ፡ ልዕሊ ሓደ ሚልዮን 
ሰባት ድማ ካብ ኣባይቶም ከምእተመዛበሉ 
ሰበ-ስልጣን ሊባኖስ ሓቢሮም።

ኒጀርን ኣልጀርያን፡ መስመር ባህርያዊ ጋዝ ይሃንጻ
ኒጀርን ኣልጀርያን፡ ፕሮጀክት መስመር 

ባህርያዊ ጋዝ ስግረ-ሰሃራ ንምህናጽ 
ኣብ ዝውሰዱ ወሰንቲ ስጉምትታት 
ከምእተዘራረባ ተሓቢሩ።
እዚ ዝተሓበረ፡ ሚኒስተር ነዳዲ ኒጀር 

ሳሃቢ ዑማሩ ዝሓለፈ ሰንበት ናብ ኣልጀርያ 
ኣምሪሑ ምስ ሰበ-ስልጣን እታ ሃገር ኣብ 
ዘካየዶ ርክብ እዩ፡።
ኣብ’ቲ ርክብ፡ ክልቲአን ሃገራት ነቲ 

ፕሮጀክት ብዓወት ንምዝዛም ዘለወን 

ድልውነት ዘረጋገጻ ኮይነን፡ መንግስቲ ኒጀር 
ነቲ ፕሮጀክት ንምዕዋት ዘኽእል ተወሳኺ 
ዝርርባት ንምክያድ ሚኒስተር ነዳዲ ሃገሩ 
ዝርከቦ ላዕለዋይ ደረጃ ኣኼባ ሚኒስተራት 
ክካየድ ጸዊዑ።
ፕሮጀክት መስመር ጋዝ ስግረ-ሰሃራ፡ 

ንኣልጀርያ፡ ናይጀርያን ኒጀርን ዘራኽብ 
4 ሽሕ ኪ.ሜ ዝንውሓቱ ሻምብቆ 
ነዳዲ ንምህናጽ ዝዓለመ ኮይኑ፡ ምስ’ቲ 
ኣብ ኣልጀርያ ዘሎ መርበባት ሻምብቆ 
ብምትእስሳር፡ ተፈጥሮኣዊ ጋዝ ናብ ኤውሮጳ 
ንምልኣኽ ዘኽእል ፕሮጀክት ድማ እዩ።
እቲ ፕሮጀክት ውሕስነት ጸዓት ንምዕባይ፡ 

ዞባዊ ቁጠባ ንምድንፋዕ፡ ከምኡ’ውን ኣብ 
መንጎ ሰለስቲአን ሃገራት ዘሎ ምትሕብባር 
ጸዓት ንምሕያል ዝዓለመ እዩ።

ሩዋንዳ - ብቫይረስ ‘ማርበርግ’ 6 ሰባት ሞይቶም
ኣብ ሩዋንዳ፡ ‘ማርበርግ’ ብዝተሰምየ ለበዳዊ 

ቫይረስ ሽዱሽተ ሰባት ከምዝሞቱ፡ ሚኒስትሪ 
ጥዕና ናይ’ታ ሃገር ኣፍሊጡ።
እቲ ሚኒስትሪ፡ ዝበዝሑ እቶም ግዳያት ኣብ 

ክፍሊ ጽኑዕ ክትትል ዝሰርሑ ሰራሕተኛታት 
ሓለዋ ጥዕና ከምዝኾኑ ገሊጹ።
እቲ ለበዳ ዝሓለፈ ዓርቢ ካብ ዝረጋገጽ 

ንደሓር፡ 20 ሰባት በቲ ቫይረስ ከምዝተለኸፉ 
ተፈሊጡ ኣሎ።
ብመንካዕ ናብ ሰባት ከምዝሓለፈ ዝግለጽ 

‘ማርበርግ’፡ ክሳብ 88 ሚእታዊት ናይ 
ምቕታል ዓቕሚ ዘለዎ ኮይኑ፡ ሓደ ካብ 
ዓይነታት ቫይረስ ኢቦላ እዩ።

‘ማርበርግ’፡ በቲ ቫይረስ ምስ ዝተለኸፉ 
ሰባት ብዝግበር ምትንኻፍ እዩ ካብ ሰብ ናብ 
ሰብ ዝመሓላለፍ።
በዚ ቫይረስ ዝተለኸፈ ሰብ፡ ረስኒ፡ ቃንዛ 

ጭዋዳ፡ ውጽኣትን ተምላስን ዝኣመሰሉ 
ምልክታት የርኢ። ኣብ ገለ ግዳያት ድማ 

ምስ ምንካይ መጠን ዝውውር ደም 
ብዝዛመድ ሞት ከጋጥም ተኽእሎ ኣሎ።
ንቫይረስ ‘ማርበርግ’ ዝከላኸል ክታበት ኮነ 

መድሃኒት ዛጊት የለን።
ሩዋንዳ፡ ነዚ ለበዳ’ዚ ንምግታእ፡ በቲ ሕማም 

ምስ ዝተለኸፉ ሰባት ርክብ ዝነበሮም ሰባት 
ኣብ ምልላይን ክትትልን ምርመራን ኣብ 
ምግባርን ኣሐይላ ትሰርሕ ከምዘላ፡ እቲ 
ሚኒስትሪ ኣፍሊጡ ኣሎ።
ሰብ-መዚ እታ ሃገር ብወገኖም፡ ህዝቢ 

ጥንቃቐ ክገብር፡ ኢዱ ብማይን ሳሙናን 
ክሕጸብ፡ ከምኡ’ውን ምልክታት እቲ ቫይረስ 
ዝተራእዮ ሰብ ብኣጋኡ ናብ ማእከል ጥዕና 

ክኸይድ ጸዊዖም ኣለዉ።
ኣብ ጐረቤት ሃገር ታንዛንያ ኣብ 

ዝሓለፈ ዓመት ሰለስተ ሰባት በቲ ቫይረስ 
ከምእተለኸፉ ዝዝከር ኮይኑ፡ ኣብ ኡጋንዳ 
ድማ ኣብ 2017 ብሰንኪ እዚ ቫይረስ ሰባት 
ከምዝሞቱ ይሕበር።

ይዅን’ምበር፡ ፕረዚደንት ጆ ባይደንን 
ንዕኡ ንምትካእ ዝወዳደሩ ዘለዉ 
ክልተ ሕጹያት ካማላ ሃሪስን ዶናልድ 
ትራምፕን ኣብ ቀረባ እዋን በቲ ሓደጋ 
ብኸቢድ ኣብ ዝተሃስዩ ከባቢታት 
ክበጽሑ መደብ ከምዘለዎም ድሕሪ 
ምግላጾም፡ እቲ ናይ ህይወት ምድሓን 
ስርሒታት ፖለቲካዊ መልክዕ ይሕዝ 
ከምዘሎ እዩ ዝግለጽ ዘሎ።
በቲ ገና ዝቕጽል ዘሎ ህቦብላ፡ ልዕሊ 

2 ሚልዮን ኣባይቲ ብዘይ ሓይሊ 

ኤለክትሪክ ከምዝተረፈ ዝጠቐሱ 
ጸብጻባት፡ ብውሕዱ 10 ክፍላተ-ሃገራት 
ከምእተሃስያ ኣረዲኦም።
ብዘይካ’ዚ፡ ኣብ ክፍላተ-ሃገራት 

ጆርጅያን ሰሜናውን ደቡባውን ክፋል 
ካሮላይናን ልዕሊ 100 ጽርግያታት ካብ 
ስራሕ ደው ኢሉ ከምዘሎ ተገሊጹ።

ኣመሪካ ንደሴት ታይዋን ፋይናንስያዊ ደገፍ ትህብ
ፕረዚደንት ኣመሪካ ጆ ባይደን፡ ኣብ 

ወተሃደራዊ መዳይ ከምዝውዕል ዝገለጾ ናይ 
567 ሚልዮን ዶላር ፋይናንስያዊ ደገፍ 
ንደሴት ታይዋን ከምዘጽደቐ፡ ቤት-ጽሕፈት 
ዋይት ሃውስ ኣፍሊጡ።
ዋይት-ሃውስ ዝሓለፈ ሰንበት ኣብ ዝሃቦ 

ሓጺር መግለጺ፡ ፕረዚደንት ባይደን፡ እቲ 
ንታይዋን ዝወሃብ ሓገዝ ኣብ ምክልኻልን 
ወተሃደራዊ ስልጠናን ዝውዕል ምዃኑ 
ኣብሪሁ። 
ኣመሪካ ምስ ደሴት ታይዋን ዝኾነ ወግዓዊ 

ዲፕሎማስያዊ ዝምድናታት ከምዘይብላ እኳ 
ዝግለጽ እንተኾነ፡ ኣመሪካ ግን እታ ዝዓበየት 
ደጋፊትን ኣዕጣቒት ኣጽዋርን እታ ደሴት 

ኮይና ትቕጽል ከምዘላ ጸብጻባት የመልክቱ።
ይዅን’ምበር፡ ኣብ ፖሊሲ ሓንቲ ቻይና 

ዝኽተል መንግስቲ ህዝባዊት ሪፓብሊክ 
ቻይና፡ ኣመሪካ ኣብ ውሽጣዊ ጉዳያት ሃገሩ 

ጣልቃ ብምእታው ነታ ደሴት እትገብሮ 
ሓገዛትን ምሻጥ ኣጽዋርን ኣብቲ ዞባ 
ዘይምርግጋእ ዘምጽእ ተግባራት ብምዃኑ 
ደው ክብል ጸዊዑ።

